
 يادا3تد خپروونکي 
  

اد محمدانور نوميالي د يوه اوږده سفر د ارواښاد است" هغه پلا او دا پلا"  
 زموږ په افغاني پوهانو كي ډېر لږ داسي كسان موجود وه يا .لنډه سفرنامه ده

دغه وړتيا خداى پاك . دي چي ډېر څه په لږو خبرو كي ووايي او يا ئې وليكي
د دغه اوږده سفر اوږده . د استاد نوميالي په وجود او قلم دواړو كي ايښې وه

ې په خپل توانا قلم داسي رالنډ كړي چي سړى ډېر څه ځني بيانونه ئ
  .فهمولاى سي

تر دغه سفر مخكي استاد د هغه مهال د شوروي اتحاد خوا ته يو بل سفر 
تر " څه چي وينم هغه وايم"كړى وو، چي د هغه سفر مفصل يونليك ئې د 

 اوس زموږ په لاس كي وو، خو متاسفانه دغه يونليكنامه لاندي ليكلى 
، چي د هغه په لوستلو سره مو د استاد له هغو خوږو او اوږدو بيانو څخه تهنس

  .خوند اخيستى واى
 د سفر بېلابېل بيانونه  د ارواښاد نوميالي صاحبحاضره سفرنامه

لري، چي استاد په خپل جادويي قلم ليكلي او موږ ته په ميراث پرې ايښي 
څېړنيزو موضوعاتو په څېر د استاد د سفرنامې ليكلو ميتود هم د هغه د . دي

د استاد دغه روش د هغه په ټولو . دئ، چي نوي خبري په نوي انداز بيانوي
  .ليكنو او آثارو كي معلوم او ښكاره دئ
كلونو د ښكلا مجلې په ) 1387 – 86(د دغي سفرنامې لومړى چاپ د 

خو حاضر يونليك ما د استاد له هغي خطي . اوو پرله پسې ګڼو كي وسو
 كاله  د دوى په خپل قلم ليكل سوې او دوهه برابر كړى دئ، چينسخې څخ

د چاپ په نيامت مخكي د هغه زوم ښاغلي ډاكټر شېرحسن حسن له مسكوه 

، خو زما د زياتو مصروفيتونو له وجي ئې تر اوسه چاپ رالېږلې وه كندهار ته
  .ځنډېدلى وو

 او زه د ښاغلي ډاكټر حسن څخه مننه كوم، چي زموږ د دغه حقداره
لوى عالم د آثارو په چاپ او برابرولو كي ئې همېشه كوښښونه او هڅي كړي 

د دې تر څنګ د ښكلا مجلې له . خداى پاك دې عوضونه وركي. دي
مسئولينو څخه هم مننه كوم، چي څو كاله مخكي ئې موږ د استاد نوميالي له 

جلې له سفرنامې څخه خبر كړو، او د دغه يونليك خواږه ئې په موږ د خپلي م
  .لاري وڅكل

په آخر كي دا د ځان له پاره د فخر خبره بولم چي د استاد نوميالي د 
ډېرو نورو آثارو تر څنګ د دغي سفرنامې د كتابي بڼي چاپ مي په نصيب 

دغي لنډي خو خوږې سفرنامې د دې اوږده سفر د نور نو تاسي د استاد . سو
  .لوستلو ته رابولم

  په درنښت
  مطيع االله روهيال

  د علامه رشاد خپرندويه ټولني مشر

  يادونه
  

د شلمي پېړۍ اته اتيايم كال وو چي د كابل د علومو په اكاډيمي كي د   
يو كارمند په توګه دا زمينه راته برابره سوه چي د شوروي اتحاد څو ښارونو ته 
په اوږده سفر ولاړ سم او هلته په لېننګراد، مسكو او تاجكستان كي ټوله لس 

ما چي د شوروي اتحاد د اقتصادي عجايباتو او كلتوري . شتي تېري كړمميا
دغه كمالاتو خوږې افسانې ويلي وې نو ډېره علاقه مي درلوده چي په سرسره 

  .ژدې څخه هم ووينمنوې دنيا په خپلو سترګو له ن
د ليدلو او كتلو په وخت كي ئې ما لنډكي ياداښتونه هم له ځانه سره 

 كي مي راګرزېده چي ښايي په كوم فرصت كي به ئې د اخيسته او په خيال
  .يوې سفرنامې په توګه هم سره واوډم

ى ته ورساوه او هيواد ته راغلم نو سمدستي مي كله چي مي دغه سفر پا  
د سفرنامې په ليكلو هم ګوتي پوري كړې او په هغې كي مي ښه او بد 

ژدي په درو  يو ځاى نړو او نورو خاطراتو سرهمشاهدات له يوه مخه له خپلو ز
خو دې سفرنامې چي يوازي . سوو مخونو كي د يوه جونګ په بڼه وليكله

توصيفي رنګ نه درلودى بلكي زما د مشاهداتو يوه عكاسي وه نو زما د 
پخوانيو خيالاتو او خاطراتو سره مي يو ځاى په نوي ادبي سبك بې له 

دې جونګ له پاره مي د . كرونولوجۍ څخه تر وړو عناوينو لاندي ترتيب كړه
 د دې جونګ درې كاپۍ ما په ،"څه چي وينم هغه وايم: "وم وټاكىداسي ن

يوه كاپي ئې ما د كوټه سنګي . خپل قلم د كاربن پېپر په وسيله سرښته كړې
. په كور كي ايښې وه چي د هغه له يو مخيزه ړنګېدو سره هم له منځه تللې ده

ته كه د  چي البكوټه كي پرتې وېخو دوې كاپياني ئې زما د اكاډيمۍ په 

فهمېده خلكو په لاس نه وي ورغلي نو خو د پښتو ژبي په ګناه به د اور په 
دا قصه به نوره پر دغه ځاى پاى ته ورسوم، ځكه نه . لمبو كي پوپنا سوي وي

به په نړېدلي، نه په سوځېدلي او نه په مړه سوي پسي دا په كار ده چي څوك 
  .ن اوښكي توى كړيتر وخت وروسته د ارما

كال په نومبر كي د شوروي پر خوا راوتلم نو 1991دوهم ځل چي بيا د   
دا ځل مي وختي لا په زړه كي وه چي په يوه بله سفرنامه  هم لګيا سم او د 

شروع مي په وكړه خو . حالاتو د تغيراتو انعكاسات هم د كاغذه پر مخ وكاږم
 منډو كي داسي باډاسكو واخيستم ځكه د آوارګۍ په بېړنيو. پوره مي نه كړه

  .چي د پښې د ټينګولو مجال مي په ډاډه زړه چيري نه سواى موندلاى
 او 1991د دې دوهمي سفرنامې يو شمېر چټل ياداښتونه چي ما د   
 په يو څو هفتو كي په پنسل كښلي وه، تر ديرلس كاله وروسته نن 1992

ه راغله چي زما پالونكي  په هغو زړو پاڼو كي ما ته په مخ)2004/ 4/ 13(
و څخه ډنمارك ته زما په كسشېرحسن لا څلور كاله وړاندي له مډاكټر 

  .خرائطو كي رالېږلي وه
دا پاڼي چي مي وكتلې د ژوند هغه ترخې ئې را په زړه كړې چي ما بېخي   

خو څرنګه چي زما د سرنوشت يوه برخه ئې انعكاسوله او . له ياده ايستلې وې
وي خبري ئې هم را په يادولې نو مي په دې وارزولې چي له بل يو څه تېري س

 او نورو ته ئې د لوستني له پاره د يوې قصې په چټلي ليكني څخه ئې راوباسم
ا په خپله هم چټلي ليكني ځيني ځايونه ئې حتى مځكه چي د . توګه وليكم

  .نه سواى لوستلاى
ارشاتو له پاره څه سر مو پرله ګرزوم، دا ځل مي وختي لا د دې سفر دګذ  

  ".هغه پلا او دا پلا: "ټاكى چيوداسي نوم 
هغه بله پلا چي ستر شمالي ګاونډي ته رارهي كېدم نو داسي تصور مي   

كاوه چي د خپل بحراني هيواد له اړودوړه څخه د يو څه وخت له پاره راوزم او 
ه ه ژوند ئې د پلان سوي تمدن له اوډلي نظملداسي يوه هيواد ته راځم چي ټو

  .سره پر سور برابر چلېږي او څوك نه پكښي ديغېږي
خو دا پالا چي مي حركت راكاوه نو شرايطو ډېر تغير خوړلى وو او ما په   

دې راز تصور كي ورته راوهلې وه چي له يوه كوچني بحراني وطنه څخه بل 
دا به نو وروسته راته څرګنده سي . لوى بحراني وطن ته په سفر رارهي يم

  .باران څخه ناوې ته راغلى يم او كه له ناوې څخه باران تهچي آيا له 
هغه بله پلا په دې فكر وم چي ښايي د شوروي ټولني په علمي محافلو   

كي به زه د دې امكانات ولټوم چي د ژوند د مسايلو په باره كي يو څرګند 
بصيرت منځته راسي او ټوله په دې وپوهېږو چي څه كوو او كومي خوا ته روان 

وندرونه شلېدلي دي او تړلي يا خو دا پلا په دې ښه پوهېږم چي ټوله  .يو
ړلي بودګان ګرده يو د بله سره په لغتو وهي او په تكه توره دربله كي په نات

دا نو يو بې هدفه حركت وبولئ . نامعلومه غوښتنو پسي له يوه مخه ټپرېږي
ه هر څوك د ځك. چي خپله نتيجه د تصادفاتو په لېونيو ټكرونو كي ټاكي

  .هغي نامعلومي نتيجې په انتظار كي شپې تېروي چي سبا به څه پېښ سي
زموږ يوه شاعر ګوره چي په كوم خيال په پخوا كي لا داسي ويلي وه،   
  :چي

   خپل درياب ئې طوفاني سو–زموږ كښتۍ ئې ډوبوله 
همدا ګړى خو واقعيت دا دئ چي نن زموږ بېړۍ هلته مخ پر ډوبېدو ده   
زه نو ګويا له . را ډېر طوفاني دئوي لوى والي سره خ بيا درياب له خپلاو دلته

  .ډوبېدونكي بېړۍ څخه طوفاني درياب ته راغلى او يا راپرځېدلى يم
په لوى سر كي زما خيال داسي وو چي لېننګراد ته ولاړ سم او هلته د   

چي هغه كتاب ترجمه كړم " بيليو"افغانستان د توكم پېژندني په باره كي د 
خو په شوروي كي د . نومېږي" د افغانستان د توكم پېژندني په اړه يوه پلټنه"

يا دا چي د . تحولاتو يا تغيراتو له كبله زما د سفر ځاى په تاشكند واوښتى
تر دې آنه لا په دې نه . مسكو ميرزايانو زه پر تاشكند باندي تحميل كړم
و كه نه؟ په هر حال د بې پوهېږم چي هغه د ترجمې چاره به دلته وكړاى سم ا

يو چا . ثمره ژوند د وخت د تېرېدو هدف خو مي دلته هم تر سره كېداى سي
په كابل كي پوښتنه راڅخه وكړه چي څونه وخت به په تاشكند كي پاته 
سې؟ ما په جواب كي هغه ته وويل چي زه خو پر خپلو مشكلاتو باندي 

 وه نو ښايي چي پوره لس كه مي هلته تر خپل كور تكليفونه لږ. حساب كوم
  مياشتي به ډډه ورته واچوم، او كه بيا زيات وه نو لړم به د كوچ د ويلو 

ته خپله لكۍ پر شا راواړوي او راځي به د خپل پلار او نيكه تاريخي رسره بي
  .دوږخ ته

  

���  
  

د دې پلا د سفر پروګرام زموږ د اكاډيمۍ انډيوالانو ته د شوروي د   
 مرحله ښكاري چي د تېرو څو كلونو په موده كي ئې د روابطو هغه وروستۍ
 واره داره دوه اراسي تجارت يا تجارتي سياست كي خوهر پلو هوښيارانو په سي

اړخيزه استفادې وكړې، چي خبره پر بله خوا راڅخه اوږده نه سي نو د 
 كال د نومبر پر شپږمه زما ټوله كارونه يا كاغذونه دې ته جوړ سوه چي 1991
په اكاډيمي كي د مهربانه يارانو پاملرنه او .  ازبكستان راوخوځېږممخ پر
 ئې په رسمي موټر كي تر هوايي ډګره پوري راورسولم او وينه وه چي دا پلاپېرز

  .د سفر په عملي جريان كي ئې واچولم
ننوتلو په ټاكلې لار كي خورا لوى بولكان، بكسونه هوايي ميدان ته د ور  

ما . سې كتارونه پراته وه، چي د تلاښۍ تر څارني تېر سياو مالونه يو په بل پ
دلته واړه خيرن . هم خپله بار و بنه په دې كتار كي يو ځاى كښېښووله

هلوكان او چټل زڼكيان په ډلو ډلو هم دې خوا او هم ها خوا ته ښورېدله او د 
ه كله كل. خلګو مالونه ئې د حملې په څېر له يوه ځايه څخه بل ته ورسره وړله

به لا داسي هم پېښېده چي تش به ئې يوه كوچنوټى بكس ته مازي لاس 
وروړى نو سمدستي به ئې د هغه له خاونده څخه پنځوس او يا سل افغانۍ 

د سړي وخت په دې كش واكش كي ډېر تېرېدى چي د نيم فقير . وغوښتلې

 نيم جوالي له دې لېوني چپاوه څخه هم خپل ځان او هم خپل شيان –
تا به ويل چي . دلته نو ښځي، كوچنيان، ځوانان ډېر تاوبالا كېدله. وژغوري

نو ټوله كابل اراده كړې ده چي نور نو د شمال په سفر رهي سي او يا له خپله 
  .ټاټوبي څخه د تېښتي كونه وكاږي

سترګي ئې . سپاهيان په دې وخت كي د ميدان قهرمانان ښكارېدله  
ځكه يوازي د دوى خوله چلېدله . ولېچپه و راسته په خلګو پسي اړولې را اړ

يو ګړى يا بل . هلوكو پر دې خوا ولاړ سئ او يا پر هغه خوا ووزئ: چي ووايي
. ګړى ئې په خښمېدلي ږغ سره هم پر ځينو خلګو باندي زيږې نارې وهلې
خو ځيني معتبره سركاري يا فېشني كسان بيا له خپلو موټرانو سره د سلاميو 

دلته د سړي په . و څخه په بې غمه زړه هوسا تېرېدلهپه لار كي بې له تلاښي
خپل اجتماعي او سياسي دريځ ښه پوره سد رسېږي چي زه په كومه طبقه 

  .پوري اړه لرم
يوه چوپه . وهسنيم ساعت وروسته د تلاښۍ د خوني دروازه خلاصه   

خلګ چي په اوږو ئې ډكې سره وهلې په خپل خداى وركړي زور دننه ورننوته 
ځيني . بيا لكه خوټي دباندي په انتظار كي چخ پر چخ پاته سولهاو نور 

چالاكه او تكړه كسان د تلاښۍ د مامورانو سره داسي په خلاصه خوله او په 
خو ځيني نور بيا . خوږه لهجه ږغېدله لكه د خپل كور سكه غړي چي ئې وي
په دې مهال كي دا . له دې طلايي چانسه څخه وچي شونډي محروم پاته وه

م ليري نه وه چي يو هوايي راكټ دلته زموږ په منځ كي له يوې خوا څخه ه
ښه نو ما بې . ونښلي او د ټولو سرنوشت په يوه شېبه كي پر بله خوا ورواړوي
زما كالي ئې په . لاسه او بې پښو ته هم روڼ يا وارى له ښه مرغه راورسېدى
د كسټ يو . اوپاشلهخورا حيواني لېونتوب سره دې او ها خوا ته راوشنله او ر

درې پيتې چي ما د ګرباچوف د نونسم كنفرانس بيانيه ورباندي ثبت كړې 
وه، هغه ئې واخيستې او ضبط ئې كړې، په كږه خوله مي زارۍ ورته شروع 

دغي بيانې د ژبي او محتوياتو سره اړه  كړې چي زما ټوله علمي سفر هم د

ې زما پر چټي سورنا باندي خو حوالدار نه په دې خبرو پوهېدى او نه ئ. لري
دا وينا هغه بل ګښت ما په دې نيت ثبت كړې وه چي يو خو ئې د . غوږ نيوى

روسي ژبي د زدكړي له پاره په كار واچوم او بل د ګرباچوف په هغه نظرياتي 
تجدد ځان سم وپوهوم چي غواړي د معقوليت په عنصر د تاريخ جريان اداره 

 ولاړه نه سي نو د پيتو د ضبط له پېښي كړي، چي خبره پر بله خوا راڅخه
سره دلته رامعلومه سوه چي پيتې هغه مهال سړى له ځانه سره وړلاى سي 
چي د اطلاعاتو او كلتور د وزارت د مامورانو له خوا كتل سوي وي او د سانسور 

زما ناكاره منطقو نو دلته كار نه كاوه، ځكه شنه خرتوبي . ټاپه ئې خوړلې وي
له ځانه سره په دې غمجن تصور كي ډوب . امه پر هر شي غالبه وهد قانون په ن

وم چي بې له دغو پيتو به په خالي ټيپ ريكارډر د دې اوږده سفر غمېدلي 
ما خو نو داسي جوړه كړې وه چي يو ځل . شپې او ورځي بېكاره څنګه تېروم

 سره  ګورم بيا به هغه د روسي ژبي له متنه متنبه د ګرباچوف د وينا انګرېزي
مقابله كوم او پيته بيا له همدې روسي متنه سره اورم څو چي په يوه ټك درې 

  .مرغۍ پر يوه ځاى ښكار كړم
دې ټكي ته به اوس راسو چي موږ د دې لاري مسافر كله له لومړۍ   

او هغه ته ئې له بار وو تلاښۍ څخه راووتلو نو هلته نژدې يو كوچنى موټر ولاړ 
 ګړى وروسته موټرګى له سواريانو څخه تر څوكي څه. و بنې سره وروخېژولو

ځينو كسانو داسي فكر كاوه چي ښايي دا . پوري چخ پر چخ وبوزېدى
موټرګى به د آريانا په شركت پوري اړه لري او وړيا به مو تر ټرميناله پوري 
رسوي، خو د يوې دقيقې لار چي ئې تر ټرمينال پوري ووهله نو سمدستي ئې 

لنډي پر سر باندي له سوارليانو څخه سل افغانۍ د هر سړي او هري پ
خلګ چي په هر فكر كي وه او يا ئې هر څه سره ويله خو زما له . واخيستلې

يو چا چي زما غمجن مخ ته وكتله نو ئې راته . سره څخه د پيتو سودا نه وتله
وويل چي ده خپلي پيتې د كوټ په جېب كي اچولي وې او نو ځكه راتېري ئې 

ما ول چي رشتيا درته ووايم زه د خداى يو .  ورڅخه وانه خيستېكړې او چا

په صحبت كي مو سره . ساده پټان يم او په دې چلو مي كورټ سد نه رسېږي

ياده كړه چي پر پيتو باندي اوس څه بنا ده او كوم سرِي پيغام به وي چي 
ځكه اوس خره، اوښان، غوايي او هر . څوك ئې په دې وسيله دباندي وباسي

. ه د افغانستان په خاوره وزي او ننوزي خو مخه ئې څوك نه سي بندولاىڅ
زموږ هيواد اوس د ملا نصرالدين قبر دئ چي درې : ده په پاړسي وويل

  .زې ته ئې خورا غټ قلف ورلوېدلى دئخواوي ئې ايله دي او د يوې خوا دروا
ربوز  او بل پلو په دې پسي د تلاښ اووشاوخوا مي په ټرمينال كي يو پل  

يو ډنګرى پښتون . ښوراوه چي ګوندي خپلي پيتې بيا هم لاس ته راوړم
ځوان چي نري تېره برېتونه ئې وه دلته داسي ښكارېدى چي د څارندوى يو 

هغه مي ودراوه او ورته ومي ويله چي ستا دلته . مؤظف صاحب منصب دئ
يه كوم امر چلېږي او كه نه؟ هغه په ډېره سړه سينه راغبرګه كړه چي وا

څه وايې؟ ما قصه ورته وكړه چي زما د علمي كار درې پيتې ئې په ! كاكاجانه
ده وويل، په بې . تلاښي كي راڅخه وګرزولې او زه له دې بابته ډېر پرېشانه يم

غمه زړه خپل كارونه خلاص كړه او بيا به زه يو څوك درسره كړم چي هغه 
وچوڼېدله او ژر ژر مي د  لږ څه د بيدارۍ ساه راپكښي. سپاريپيتې بيرته درو

وروسته نو په هغه ځوان پوري . كالو بكس د طيارې پر لوري ورچالان كړ
د دې له . ونښتم او دى چي به هري خوا ته تلى او راتلى زه به سم په پسې وم

پاره چي ما ته ئې راپام سي نو په عاجزانه مخ مي دلته هلته ارومرو خپل ځان 
 بل زلمي ته وظيفه وركړه چي له ما سره د څه ګړى وروسته ئې يو. په ليدى

  .تلاښۍ تر لومړۍ كوټې پوري ولاړ سي او هلته پيتې ځني راواخلي
پر لاري مي همدې زلمي ته د خپلو پيتو قصه كوله او ده چي هغه   

واورېدله نو ئې په ډېر تعجب له ما څخه وپوښتله چي آيا ګرباچوف هم په دې 
ده ته مي په يوه لنډكي .  لاندي ونيسيارزي چي ويناوي ئې څوك تر څېړني

جواب كي ورغبرګه كړه چي د اويا كلن كلاسيك سوسياليزم له ټولو بنيادي 
اصولو څخه د رجعت جريان د ګرباچوف په اقوالو او اعمالو كي ډېر ښكاره 

انعكاس لري، ځكه نو په كار ده چي د دې نوو پېښو ماهيت د همداسي 
زما سره مرستندوى زلمى مي دې خبري ته . كسانو په اثارو كي وكتل سي

راوستى چي د يو چا په آثارو كي پلټنه يوازي دا معنا نه لري چي هغه به زموږ 
حقايقو د روښانه كېدو له پاره هر څوك بايد په خپله اصلي  خوښ وي بلكي د

دا مركه مو پر خلاصېدو وه چي د مطلب ځاى ته سره . څېره كي وپېژندل سي
 دوو خبرو ئې تروښوولي پيتې له هغو كسانو څخه راورسېدو او په

په دې بري . چي زما پر زاريو او جګيو ئې كورټ غوږ نه نيوى. راواخيستې
تر . باندي ډېر وغوړېدم او ترخه خوابدي مي په خوږه خوشحالي بدله سوه

دې وروسته په يوه بله تلاښي كي بيا د يو وحشي سپاهي تر حملې لاندي 
واني منګولو ئې زما نازك او كوچنوټى جاپانى راډيو ټيپ په داسي حي. راغلم

ته لاس ورواچاوه چي ما ول اوس به ئې ټولي ټوټې او پرزې پر ميدان باندي 
ده هم پر پيتو قبضه وكړه او يوه بل زلمي ته ئې په لاس . راته كوټه كړي

دې پښتانه ځوان ته چي ما تش د ګرباچوف نوم . وركړې چي هغه پښتون وو
تى نو شديد ښكنځل ئې هغه ته ورحواله كړه او زما په دې استدلال واخيس

دى نه پوهېدى چي لكه څنګه چي د ښو خلګو د چارو څېړنه په كار ده 
له . همدغه شان د بدو كسانو يا ناكامه اشخاصو پلټنه هم ضروري راته ايسي

ه ده سره مي يو ځاى د ګرباچوف پر ضد په ښكنځلو او بد ويلو كي برابره برخ
مي ورسره زياتوله چي يوازي په دې پوچ ويلو د چا غاړه  واخيسته خو دا خبره

نه وزي، بلكي بايد د تاريخ روان بهير سمدم وكتل سي او ځان په وپوهول 
واخله كندهاريه خپلي : په آخر كي ئې د قوماندې په لهجه راته وويل. سي

  !پيتې دي
وو چي بالآخره الوتكي ته تر كوچنيو او لويو خبرو چي راتېر سو نو هغه   

. وختلو او په هر خالي ځاى كي چي د چا زړه غوښتى نو هلته كښېنستى
طياره لويه وه او په بره يا په پسور ئې يوې او بلي خوا ته څنګ پر څنګ درې د 

په الوتكه كي دننه د خلګو سره . ناستي ځايونه درلوده او شپږ نفره ئې ځايوله

ونه ئې پر ډاګ پاته سوه او طيارې ته نه سوه دا اندېښنه وه چي ځيني مال
چالاكه كسانو په ويړه خوله څرګندوله چي موږ خو تر آخره خپل . راپورته

ما له ځانه سره ويله، كه زما د . مالونه راورسوله او الوتكي ته مو هم وخېژوله
كالو بكس چيري پاته سوى وي نو بيا معلومه نه ده چي څو ورځي به پرله 

 ه دې نظم يا بې نظمۍځكه ل. ه پسي ميدان ته ځغلم راځغلمپسې په هغ
خو سودايي خلګو ته مي ډاډ وركاوه چي هر . څخه وختي په څه نه پوهېدم

څه پر خداى وسپارئ ځكه يوازي همدغه امكان دئ چي يو څه د زړه سوده 
  .په كېداى سي

دغه راز ګرده بيروبار ته چي سړى ګوري نو نتيجه ئې په دې جمله كي   
راټولېداى سي چي ځيني كسان سفر كوي د پلنډي له پاره او ځيني بيا 

خر د : "دا هغه د ژوند فلسفه را په يادوي چي وايي. پلنډي كوي د سفر له پاره
  ".شپشتو د راوړولو له پاره او شپيشتي د خره د خوړلو له پاره دي

د الوتكي په ټكټ كي ئې الوتنه د ورځي پر درې بجې كښلې وه، خو   
وس پنځه ويشت كم څلور بجې وې چي طياره والوتله او زموږ خيرني پښې ا

 وطن يا مدفن كي د ناباورهزموږ په . له دې پاكي خاوري څخه پورته سوې
جې يا رتبې سړى د شرقي استبداد له بركته هيڅ كله تر هغو پر خپل رهري د

  .الوتلېسفر پوره باور نه سي كولاى څو چي طياره ئې له ميدانه څخه نه وي 
له تاسي څخه دي پټه نه وي چي څه مو غرمه نه وه خوړلي او تشه ګېډه   

خو يوه . ښايي دا به د طيارې پر وزن باندي مثبت تاثير هم لري. په هوا سوو
شېبه وروسته د الوتكي چوپړيانو په نيم ګيلاس مزه داره كولا او يوه وړه ټوټه 

د خوراك پتنوس پورته نه زما مخ ته د طيارې . خوندور كيك هم ونازولو
د الوتكي . بندېدى او ټوله لار زه مجبور وم چي د لاس په تكيه ئې لوړ ونيسم

چوپړي ته مي خپل مشكل ووايه خو هغه په دې خبره زما د قناعت او د ځان د 
زما يارانو . نجات له پاره داسي آسانه جواب راته ووايه چي دا خراب سوى دئ

وبولئ چي وختي ئې كورټ هيڅ تصور څوك نه سي دا نو بيا هغه راز تكليف 

  .كولاى
تر يو ساعت او پنځه ويشت دقيقو وروسته د تاشكند ميدان ته   

راورسېدلو او تر پوليسي څارني چي راتېر سوو نو د تلاښۍ په سالون كي پنډ 
دلته معلومه سوه چي نور شناخته خېل هم په دې طياره كي . سره ودرېدو
 ته انتظار ايستل كېدى چي بكسونه، پلنډي او اوس نو دې. راغلي وه

ټه يو نيم ساعت وروسته چي پ. يه راسيباروبنې پر روانه پټه باندي تر دې ځا
پر حركت راغله نو خلګ داسي ورباندي راچور سوه چي د دوو ګوتو لار ئې تر 

له يوې خوا چي دا ډكې وي او له بلي خوا ما په سترګو ښه نه . منځ نه كېدله
ستارجان ته مي . نو اريان وم چي زما بكس به څرنګه په لاس راسيليدله 

وويله چي زما تور بكس كيلۍ نه لري او ملا ئې ما په يوه سپينه تسمه ورتړلې 
څو . كه دي چيري په سترګه سو نو درسره راوائې خله او تر ما ئې راورسوه. ده

ري ئې دقيقې وروسته د ده مرسته وه چي بكس ئې وموندى او تر ما پو
دا هم يو غټ تصادفي برى وو چي بكس مي له الوتني څخه نه وو . راورساوه

اوس نو ټولو مسافرانو . پاته سوى او له ما سره يو ځاى په الوتكه كي راغلى وو
. دې ته زورونه وهل چي تر نورو ځان دمخه كړي او له ټرميناله څخه ژر ووزي

د غټو تجارتي پلنډو كوټي په د خلګو لوى كړكچو، د كوچنيانو سوي ژړاوي او 
دې كوچنوټي سالون كي يوه داسي غمېدونكې فضاه جوړه كړې وه چي د 

د تلاښۍ مامورانو چي تر ډېر ځنډ . باندي اړوله" سقر"خوښي ئې په " سفر"
وروسته ناوخته تلاښي پيل كړه نو هر ځل چي به تلواري خلګ كوټه 

رني كار پرې ښووى او بې له ورباندي راچور سوه نو دوى به په يوه سلا د څا
توپيره به ئې هم د مخ او هم د شا كسانو ته په چغنده آواز ويله چي له دې ځايه 

  .ليري ولاړ سئ
موږ به ټوله شا ته ولاړو خو د كار له بيا شروع كېدو سره به بيا هم هغه   

 چالاكه كسان چي د اجتماعي ډاروينزم په حساب يوازي دوى بايد ژوندي
ت كي تيك ودرېده او خپل كار به ئې په ر ګردو دمخه به په نوبپاته سي، ت

زه چي څوك كرته مخ او شا ته ولاړم، راغلم نو مي دا . بري سره مخ ته واهه
ومنله چي بايد د خپل همېشني سرنوشت له حكمه سره سم ځان ډانډوغ 

ولاړم په يوه آرامه چوكۍ كي هلته ګوښه يو ځاى كښېنستم او د دې . وبولم
شاوخوا خلګ تېرېدله او .  انډوخر د منظرې مفت سيل مي كاوهلوى

ځينو ئې پر بې عدالتيو باندي خپلي تبصرې كولې او له ځانه سره . راتېرېدله
زما د سن يو پوخ سړى چي د قهرېدلي غالبوزي په څېر ئې هري . به بوڼېدله

ه ما له چي په كابل كي ئې لخوا ته بد بد كتله، خپل يوه شناخته ته ئې ووي
 خو هرويشت زره افغانۍ د زياتي وزن په حساب پر مال كرايه واخيستلڅخه د

د غاښو د . د ځينو كسانو خورا ډېر مالونه ئې بې له پيسو دغسي وړيا راتېر كړه
چيچلو په حال كي ئې دا خبره تر خوله راووتله چي څه وكړو د عيال غم 

 بې عدالتي او بې قانوني خو په دې. اخيستي يو او بلي خوا ته مو مخ نه ګرزي
سړي ته څرنګه قهر ور نه سي چي له يوه . كي هم سړى د زړه ويني خوري

زموږ وطن چي . څخه هيڅ نه اخلي او له بله څخه په ژوند د بدن پوست كاږي
تل د دغه راز شكايتونو يو تاريخي ټاټوبى دئ نو اوس له داسي بې اثره 

. ي دي او چنداني سر نه په ګرزويانتقادونو سره د خلګو غوږونه آموخته سو
د شپې نه نيمي بجې سوې له ما . ئې، اوري ئې او له زړه څخه ئې باسيوايي 

سره چي هيڅ تجارتي متاع نه وه نو تر ټولو وروستى د دې وار راورسېدى چي 
په . په يو څو دقيقو كي د انتظار له دې عصري بنديخانې څخه راووزم

هغه توره دربه يا . ګ څراغان ځل و بل لګېدلهدباندي كي هري خوا ته رنګارن
  .توره دربله مي له ياده ووتله چي د كابل پر ښار باندي ئې خپسكه پرته وه

له پخواني دود سره سم د مېلمه پال په نامه هيڅوك زما مخي ته نه وه   
يو ټكسي . راوتلي چي لار و ليكه راوښيي او د اوسېدني تر ټاټوبي مي ورسوي

په نامه هغه هوټل ئې نه وو ليدلى چي په كابل " لابزك"ه خو د مي راوګرزاو
بل مي راوګرزاوه هغه بيا . كي يوه چا زما د استوګني له پاره راښوولى وو

داد هم دغه پنځوس روبله وه زما ټوله جاي. روبله راڅخه غوښتلهپنځوس 

ځكه راته ويل سوي وه چي تر دې زياتي پيسې اجازه نسته چي شوروي ته ئې 
بل يوه دېرش روبله راڅخه وغوښتله خو زه د لسو . څوك له ځانه سره يوسي

څلور پنځه ټكسيان بيا هيڅ دغه لوري . روبلو په دريځ كي كلك ورته ولاړ وم
له . په كلمه ئې ځان ته نجات او ما ته جواب راكاوه" Hetنيت "ته نه تلله او د 

 د بډاى خيال ما سره د دې خبري ډار هم وو چي د بكس په خاطر څوك
يو . راباندي و نه كړي او د توري شپې په پرده كي مي دارالبقاء ته وا نه ستوي

ځوان رانژدې سو چي ما ئې موټر هلته نه ليدى خو د پنځه ويشتو روبلو نرخ 
په نامه به نه پوهېدله نو ما ته به " لابزك"ځيني كسان چي د . ئې راته ووايه

 چي ښايي دا به زه غلط وايم او هغه به داسي وسوسه په زړه كي راولوېدله
د دې لغت ټوله طرز آوازونه . او يا داسي يو بل شى وي" لاپزوك"يا " لاپزيك"

مي د محاورې په استعمال كي په كار اچوله چي مشكل مي په حل سي، خو 
م په داسي حال كي چي اوس نو د پنځوسو روبلو وركولو ته ه. ګټه ئې نه كوله

 موټروان لس روبله نرخ راته ووايه او زه بې ن يو سپين ږيريحاضر وم، زما د س
په لار كي ئې درې . له ځنډه په يوه ټوپ د ده ټكسي ته په تلوار ور پورته سوم

ړه كي اندېښنه ه راوخېژوله او ما ته هر ګړى په زكسان نور هم موټر ت
 مي په هر حال سرنوشت ته. راګرزېدله چي ښايي په يوه تلكه به بند سوى يم

ځان وسپاره او ځان ته مي ډاډ وركاوه چي ما ته خپل ژوند څه په لاس راكړي 
 لاره هټكسي موټر ښه ډېر. دي چي اوس نو بيا له مرګه څخه لا هم بېرېږم

ووهله او د تورو سړكانو په يو ځاى كي موټروان يوې خوا ته ګوته ونيوله او راته 
 تا سوم او ده ته مي د پيسو له له موټره ئې. هم هغه دئ" لابزك"وئې ويله چي 

  .وركړي سره كورودانى هم ووايه
كله چي له خپلي باروبنې سره هغې ودانۍ ته ورننوتم نو هلته مي تر هر   

نوكريوالي . څه دمخه په پوړه زړه وويله چي زه د علومو د اكاډيمۍ مېلمه يم
: ما په جواب كي ورغبرګه كړه چي. بوډۍ راته وويل، دلته ځاى نسته

دې چي زما خبره واورېده نو ئې راته وويله . به هرومرو ځاى راكوي" لابزاك"

(c) ketabton.com: The Digital Library



17 

  .په نامه يادېږي" وستوك"كي د لنه دئ ب" لابزاك"دا 
هك حيران وراخطا ودرېدم چي زه ئې اوس د دې لوى ښار په كوم ګوټ   

د خپلي بد چانسۍ هغه پخوانۍ . كي د توري شپې غېږي ته ورغورځولى يم
ه بل پسې قطار په زړه كي راتېرېدې چي زما ژوند ئې هر خاطرې مي يو پ

يوه بله پنډه بوډۍ چي په هم دې . وخت له سختيو سره مخامخ كړى دئ
دلته " لابزاك"سالون كي ګوښه ناسته وه نو په لوړ ږغ ئې راناري كړه چي 

پر راسته لاس به ووزې، بيا به په زينو كي تېر سې، تر هغه پسې . نژدې دئ
ما ول زه له يوې .  لاس راوګرزې او مخامخ به دغه هوټل ته ورسېبه پر چپه

خوا ستړى ستومانه يم له بلي خوا په سترګو شى نه وينم او له بلي خوا دلته 
يو څوك . تكه توره دربله ده، نه زه راسته پېژنم او نه دي په چپه پوهېږم

 په له بوډيانو څخه يوې. راسره ملګرى كړئ چي تر دغه ځايه مي ورسوي
داسي بېكاره څوك دلته نسته چي له تا سره ولاړ سي : چغنده ږغ راته وويله
په آخر كي دلته يو ناست ځوان چي زما په مشكل . او لار و ليكه دروښيي

وپوهېدى سمدستي راوپاڅېدى او بكس ئې هم راسره واخيستى، څلور 
. وستلمدقيقې وروسته ئې د كږو وږو لارو څخه د لاپزك د هوټل سالون ته را

  .ځوان د داغستان اوسېدونكى وو او ډېره مننه مي ځني وكړه
اوس نو بيا دلته د هوټل ځواني نوكريوالي نجلۍ راته وخرنډل چي   

دې ته مي نو په ټينګه وويل چي زه له دې ځايه څخه په . دلته ځاى نسته
ګوره په هغه كوچ كي شپه تېروم چي د دغه . وهلو، ډبولو او ټكولو هم نه ځم

د هغې پلمې او بهانې چي ګټه و نه كړه . الون په پاى كي بېكاره پروت دئس
ما . نو ئې بيا راته وويله چي بايد د شپې د تېر له پاره اوز روبلونه واچوې

ورغبرګه كړه چي زه د ازبكستان د اكاډيمۍ په بلنه راغلى يم او ستاسي د 
  .پيسو ټوله حساب و كتاب په هغو اړه لري

عنعنې اخلاقي درسونه داسي ښوونه كوي چي د انسان له موږ ته خو د   
خو عملاً . پاره سمه لهجه او نرمه وراشه په ژوند كي د بري يوه منلې نسخه ده

زما د ژوند تجربه دا نتيجه راكوي چي لجاجت، سرټمبګي او پر خپله خبره 
ټينګ درېدل يا له خپله خره څخه نه تا كېدل هغه طريقه ده چي چنداني 

  .ي نه لري او د بري زيات شواهد ئې هر كله موندل كېږيناكام
نجلۍ دې ته " بيدار خوابه"زما جدي ټينګار او د وچ ضرورت اصرار   

زه خو له وختي څخه په دې . واداره كړه چي ضرور مي پر سورنا غوږ ونيسي
اما . پوهېدمه چي ښايي دلته به زموږ د اكاډيمۍ يو شمېر كسان راغلي وي

 زما په څېر د ځان د تبارز ښه استعداد نه درلودى نو نجلۍ څرنګه چي دوى
يوازي . واىچنداني نه پېژندله او نه ئې د دوى نومونه تلفظ كولاى س

نوكريواله نجلۍ . دې ته معلوم وو چي ما ته ئې راښووى" موسى رحيمي"
. راسره راولاړه سوه او زه د خپلو ټولو پلنډو سره تر شا په دې پسي رهي سوم

يفټ كي ئې نيخه چي كوم منزل ته وخېژولم خو بيرته ئې بيا د زينو يا په ل
په دغه وخت كي د تره كو د پاچهۍ . ځينو له لاري څخه يو څو منزله راتا كړم

زل نمپه دوهم .  هر ګړى را په يادېدلهپښتني وراشه" كته سئ سپاره سئ"
سه لا چا تر او. كي ئې د څو كوټو دروازې په خورا شدت په سوك وروټكولې

 كوټې سر دروازه نه وه خلاصه كړې چي په دهلېز كي هاند صاحب له يوې
كرار كرار نور . ده د ليدو سره مي خپل مسايل حل وبلله راوايست او د

روغبړونه مو سره وكړه او مجلسونه . انډيوالان هم يو په بل پسې راپيدا سوه
و ما په هيواد كي دوى خو تر ما دمخه وختي راغلي وه ن. مو ښه تاوده سوه

ټولو زما له پاره د ډوډۍ د تيارېدو سرښته پر . ورځني حالات ورته بيان كړه
ايشېدلي هګۍ او ترخې چاى له ډوډۍ سره په دوړدنګ راته . غاړه واخيسته
اوس دلته بوره د نه پيدا كېدو په وجه د چايو له كلتوره څخه . برابري سوې
ل د خرما په نامه يوه مېوه هم راته په دې منځ كي يوه انډيوا. حذف سوې ده
دا خرما نه ده هسي د خرما رنګ په بدېږي، بلكي د يوه بې . كښېښووله
 سره په بې خوندي كي پوره شباهت لري، چي هغه كله ناكله خرمالوخونده 

دا مېوه چي د مڼې په اندازه ده د بيهي سره . زموږبازارو ته هم راشيوه كېږي

خان محمدايوب خان به زياتره . څه سيالي وكړيښايي په بې خوندي كي يو 
پر بيهي باندي ټوكي كولې او بې كيفيته سوډل كسان به ئې هم له بيهي سره 

كټ كټ به ئې وخندله چي بيهي هم اوس په مېوو كي شمېرل . مشابه كوله
  .كېږي
رحيمي صاحب د دې خوړو د تيارېدو په روان فعاليت كي ځان ډېر   

 چي زموږ په اكاډيمي كي خپل ځان چنداني نه وو دغه ځوان. ستړى كاوه
څرګند كړى خو دلته ښكارېده چي د اخلاقي اهليت او لياقت ډېر ښه 

ځكه نو دى ټولو اوزبكانو . خصوصيات ئې له ځوانۍ سره يو ځاى سوي دي
كلى په نامه لري يو "هم پېژندى او هغه متل ئې سړي ته ور په ياداوه چي 

  ".خوى تر نورو ښه لري
كوچنۍ خبري نو بې حسابه ډېري دي خو زه ئې بالاخره په هغه نومره   

كي له معتمد صاحب سره مېشته كړم چي دوې كوټې ئې يوه د ناستي او بله د 
د خوب كوټه جنتي معتمد په خپله خوښه يوازي ما ته . خوب له پاره درلودې

 هر پر. دلهوازمو سره هلته تيار ښكارېدوه بستره له خپلو ټولو ل. راپرېښووله
چپركټ باندي چي د ناوي د ځاى په څېر ايسېدله د خورا ښكلي او 

دوه مېزونه، د . ځلېدونكي ټوكره خوشحالوونكې روجائي ګاني هواري وې
كالو له پاره يوه غټه المارۍ او لويه قدنمايه هينداره په دې خونه كي ځاى پر 

يون او يو بې سده د ناستي په كوټه كي ئې خورا غټ تلوېز. ځاى ليده كېدله
هر څه سامبال وه، خو د . لوى يخچال د مېزونو او چوكيو سره توجه جلبوله

 كېده او جالۍ كلكينان ئې نه تړل. رخه نه درلودهتليفون له نعمته څخه ئې ب
  .د تليفون غارونه وه خو تارونه ئې ځني ټول كړي وه. ئې هم نه درلودې

ه ئې ښه پراخ ځاى درلودى اما سره له دې چي د لمبېدو د تشناب له پار  
 جوړ كړى دئ چي د يقه سركاري مهندس هغه داسي تنګړىيو ناكاره نالا

د پخوا د . هوټل د نورو وسايلو له پراخۍ او لويۍ سره كورټ شباهت نه لري
شوروي او د اوس د خپلواكو حكومتونو د اتحاد په ټولو چارو كي د اجزاوو د 

 بې ډوله نيمګړتياوي هر چيري په مخه تناسب يا توازن تر منځ دغه شان
يوازي عيب په همدې تمدن كي دا دئ چي د هر كل په اجزاوو كي ئې . راځي

لازم تعادل درك نه لري او نو ځكه د نيمګړتيا په وجود كي ئې ښېګڼي له 
  .ته نه معلومېږي سترګو څخه ځان پټوي او چا

 په دا سبا سهار چي قصه بلي خوا ته راڅخه ولاړه نه سي نو هغه وو چي  
له معتمد صاحب سره يو ځاى د چايو د چښلو په تلاښ د هوټل كانټين يا 

د بوفيت دروازه په لوى قلف كلكه تړلې . بوفيت ته له دوهمه منزله راتا سوو
وه او د هوټل غاوچي موږ ته د يوې پوښتني په جواب كي وويله چي په څه نه 

 شاوخوا كي يو ځاى ته ورغلو چي باره دباندي راووتلو او په نژدې. يم خبر
. ترخې چاى ئې له تروې يا سركې وچي ډوډۍ سره په يو څو پيكه وركولې
سماوارچي هم چرسي، هم شرابي، هم پنج عيب شرعي او له روان تقريره 

ي آواز ئې د اوزبكي ژبي زيږه په ډډ بوږ. خوشخويه موالي ښكارېدىڅخه 
لېونى، لېونى ښورېدى او دې . تلهږغونه تر ببري خولې درانه درانه را ايس

. ښه زارخوره ځوان معلومېدى. وجه ځان ته ډېره جلبوله د سړي تحركاتو ئې
په زيږه خندا ئې په ماته ماته روسي ژبه راته وويل چي تاسي به هم له ترخو 

ډېر تشويش مه كوئ، . چايو سره زموږ په څېر بالآخره پوره آموخت ونيسى
زما معتمد ملګري ته ئې وويل چي له كومه . ريپرېشاني خو د سړي زړه خو

هغه د ورځني جرياناتو د مصلحت له مخي داسي درواغ . هيواده راغلى يې
وروسته معتمد ما ته څرګنده كړه چي اوس . ورته وويله چي زه هندى يم

دلته د پښتنو يا افغانانو له نامه سره سخت حساسيت راپيدا سوى دئ او نو 
له دې يادوني سره ئې ما ته هم . ن هندى معرفي كومځكه هر چا ته خپل ځا

دا اندېښنه راپيدا سوه چي زه به څرنګه خپل درواغ او رشتيا د ځان د نجات 
په پاى كي تر ډېر چورت وروسته دې نتيجې ته . له پاره سره يو ځاى كړم

ورسېدم چي يو خورا ناشناخته يا ناپېژندلى نوم به وراخلم او د دې راز 
پنځوس كاله پخوا تر . ه به ئې د هغه په جواب له ځانه څخه ګرزومپوښتنو مخ

شا د خپلي هغي كوڅې نوم را په زړه سو چي خلګو د مسليانو كوڅه بلله، ولي 

اوس نو . د سركار په دفترو كي د ميرزايانو له خوا د خوګياڼو په نامه يادېدله
ه په جواب كي هر څوك چي له ما څخه د ځان پوښتنه كوي په پوړه زړه هغه ت

په دې توګه زما درواغ او رشتيا دواړه يو ځاى د . وايم چي د خوګياڼو يم
  .اضدادو د وحدت ډياليكټيكي نمونه ګڼله كېږي

كه څه هم زما له راتګه څخه د دې ځاى اكاډيمي په وختي كي لا خبره   
وه خو د هغې عمومي بې نظمۍ يا بدنظمۍ له بركته چي اوس پر دې مځكو 

 ده، هيچا د پخوا په شان په ما سر و نه ګرزاوه او هر مؤظف مامور په را روانه
دلته به پخوا د . يوه يا بله پلمه ځان له خپله مسئوليته څخه خلاصولاى سي

نومبر پر اوومه نېټه د اكتوبر د ستر انقلاب شانداره جشنونه روان وه خو اوس 
يو له حركته ئې د رخصتۍ له عطالته څخه هر څوك ګټه اخلي اما د خوښ

زما له شامته څخه سرپرسر څلور ورځي پرله پسې . څخه ئې ځان كاږي
غوندي پوه زلمى زما په ناپوهي نه " رحيمي"بېكاري يا رخصتي سوه او كه 

واى پوهېدلى نو زه به د خپلي بې كفايتۍ له كبله د هوټل په عصري ودانۍ 
دې سد د رحيمي له سره څخه په . كي له لوږي څخه كچول سوى واى

رسېدلى وو چي ما د خپل تاريخي چادي توب له كبله د دغه علمي سفر له 
وړيا تجارتي چانسه څخه زموږ د نورو علمي تاجرانو يا تجارتي عالمانو په څېر 

ځكه نو دى په خپله راغى او زما پر حال . هيڅ راز حياتي استفاده نه ده كړې
ي اړتيا له كبله دا جرئت ما هم د وچ. ئې د پېرزويني له مخي پوښتنه وكړه

  .وموندى چي د خوړو او چښو له پاره دوه سوه روبله پور ځني واخلم
په پنځمه ورځ د اكاډيمۍ مېلمه پاله ليوډميلا راغله چي زموږ په حال   

د خپلو خبرو په سر كي ئې وويله چي په مسكو كي د شوروي . ځان خبر كړي
ليفون څوك نه پورته كوي اكاډيمۍ څو ورځي كېږي چي تړلې ده او هلته ت

. زه ئې دې خبري ته ډېر اريان سوم. چي موږ د خپلو چارو هدايت ځني واخلو
ځكه په ژورناليستي خبرونو كي اوس پوره دوې مياشتي كېږي چي 

ازبكستان خپلواكۍ ته رسېدلى دئ خو عملاً لا دا ګړى هم د يوې كوچنۍ 
دا نو ډېره . زه څخه غواړيادارې د چارو لارښوونه د مسكو د اكاډيمۍ له مرك

عجيبه خپلواكي ده چي مسكو په دې نه پوهېږي چي څنګه ئې وركړي او 
د ليوډميلا له . دلته بيا ازبكان په دې نه پوهېږي چي څنګه ئې ځني واخلي

قوله د چارو مشوره په مسكو كي له هغه ببروويچ څخه اخيسته كېږي چي ما 
نه هيڅ تصور مي . چ په نامه بللى وووختي له د هغې پلا په سفر كي د خرسووي

  .كاوه چي دلته لا هم پر موږ د هغه حيوانزي فرمانونه چلېږي
ليوډميلا چي يوه ښايسته مهربانه په ژبه پوه نجلۍ وه په خپلو خبرو   

كي ئې وويل چي ما ته نه ده رامعلومه چي تاسي ته د خرڅ له پاره څونه پيسې 
سل .  چي له مسكو څخه واخيستل سيمعلومات لازمه ده دا. دركولي كېږي

روبله ئې له خپله جېبه راوكښه، ما ته ئې راكړه او زما پاسپورټ ئې د رسمياتو 
  .له پاره له ځانه سره واخيست

يوه بله ورځ بيا ليوډميلا په دې هوټكل كي مېشته افغاني عالمانو ته د   
پيسو ته ګه داسي تر غوږ ورتېره كړې وه چي تاسي خو به ويو رمازه په ت

سمدستي عاجله اړتيا نه لرى؟ يعني هر يو له غټو انډيو سره راغلى دئ څو 
دا خواركۍ په دې واقعيت نه پوهېدله چي د پوهانو په . زياتي روپۍ پر وګټي

ډله كي كله ناكله ما غوندي يو تاريخي ناپوه هم بې له پلنډو څخه تش او تور 
  .راتېرېږي
س او شل روبله له علمي درجې سره پخوا د اكاډيمۍ غړو ته لس، پنځل  

خو څو ورځي وروسته . سم د ورځي په حساب د خرڅ له پاره وركول كېدله
چي ئې تر ما پوري خپل خرڅ راورساوه نو رامعلومه سوه چي زما له پاره ئې د 

ځكه هغه چا ته چي پخوا به لس روبله د . اكثر حد پر ځاى اقل حد ټاكلى دئ
ه سر د ورځي پنځه پنځوس روبله تاديئې سړي ورځي وركول كېده، هغو ته 

ما ته كه څه هم د ورځي څلوېښت روبله راكوي خو د پخوا د شلو . كړي دي
دا سرچپه محاسبه چي منطق ئې نه رامعلومېږي او . روبلو ارزښت هم نه لري

د سپينېدو له پاره ئې د مراجعې ځاى هم نسته د هغې نوي ګډوډۍ نتيجه 
  .يريستروكه څخه زېږېدلې دهده چي د ګرباچوف له پ

په تېر سفر كي خو زه په خپله د خرڅ د اخيستلو له پاره د محاسبې   
دفترو ته ورتلمه خو دلته بيا له ښه مرغه قاعده داسي ده چي د مېلمه پالي په 

د دې قاعدې . لاس هره مياشت تر هوټله پوري فمن يعمل راوړه كېږي
له زجره څخه تاسي ته " نميتهشاه ميته، شاغلي "ښېګڼه دا بولم چي د 

دى او د هيڅ ميرزا بوڅ مخ نه آزادي دركوي او د محاسبې د هيڅ مامور تريو تن
  . چي پر تاسي ئې دغه مفتي روپۍ نه پېرزو كېږيوينى
په ژوند كي چي هر سړى د هر ګړي رنګارنګ پېښي ګوري نو په دې لړ   

اونيسي او د تخاو كي سم نه پوهېږي چي خپل بيانونه له كومه سره ر
زما په خيال ښه به دا وي چي د . لوستونكو څه راز علاقې په نظر كي وساتي

څه چپه چرلنډۍ  خپل مغز جريان ته واګي وروسپارو او وګورو چي هغه
د همدې . راباندي وهي او د كوم انتخاب پر كږو وږو لارو باندي مو اچوي

 ترافيكي اشارې هر .پرېكړي له حكمه سره سم نو دا دئ بازارو ته راووتلم
چيري سته او په منظم ډول سرې كېږي، ژړېږي او زرغونېږي خو لكه څنګه 

وګړو بېره له پوليس څخه هېره سوې ده د تمدن ترافيكي مقررات  چي د
همدغه شاني نه پالل كېږي او د هر سن خلګ زموږ په څېر د سړكانو پر هر 

جبر له منځه نه دئ وړى چي يوازي د موټرانو ډېروالى د ا . ځاى اوړي را اوړي
خو د نوي آزادۍ او . موټروانان ئې لا اوس هم ځانونه په اجراء مكلف ګڼي

ډيموكراسۍ له انحرافاتو سره ښايي دغه مكلفيت هم نن سبا په بې شمېره 
  .ټكرونو سره پاى ته ورسېږي

د تېر . دلته هر څوك له اقتصادي بې ثباتۍ سره خورا په عذاب دئ  
رئيس په هغه ورځ د .  اوس دلته يو خوب او خيال ښكاريژوند پوچ ثبات

ه يوه مهم سړي راته وويل چي دلته خلګ پيسې راوړي او زموږ شيان پر يوس
د دوى . هره خوا راڅخه وړي خو موږ ته يو څو بې ارزښته كاغذونه پاتېږي

سردارانو صوبدارانو ته دا چل نه ورځي چي څرنګه يو داسي نظم په دې اله 
 ايجاد كړي چي په خپله آباد سي او د شيانو خرڅلاو ئې د اقتصادي ګوله كي

يو بل عالم مي بيا وليدى چي په . انكشاف او قدرت په يو عامل باندي واوړي
نه بېكاره چورتكي ناست وو او په دې نه زخپل غټ او پاك دفتر كي لاس تر 

 د. يپوهېدى چي په كوم ميتود خپلي علمي او تحقيقاتي چاري مخ ته بوز
پيري سترويكه په ځلانده او روښانه لار كي هدفونه، كارونه او ميتودونه ټوله 

ړل،  خو د انسانانو خو.له لوى او كوچني څخه پر يوه مخ ورك سوي دي
 او داسي نور او نور بې له توقفه په دې حال چښل، اوسېدل، اغوستل، لوبېدل

  .كي بيا هم ادامه لري
په منځ كي چي زما پر شاوخوا جريان راته د هغو تودو تجارتي هلو ځلو   

لري، كله ناكله پر ما باندي هم وخت ناوخته نابلده كسان دروازې ټكوي او د 
زما د نې يا نيت . ټوكرانو يا دسملانو د علمي سوداګر خيال راباندي كوي

صاحب چي د " فنائي. "جواب بې له شكه دوى ته ښكرور درواغ معلومېږي
دئ د هر عالم سوداګر يا سوداګر عالم له پاره ئې د ګټي اكاډيمۍ يو څېړونكى 

ما ته د سعدي هغه بيت هر ګړى په . معيار يا نصاب دوه لكه افغانۍ ټاكلى دئ
  : دماغ كي راګرزي چي وايي

  نه محقق بود نه دانشمند
  ارپائى بر او كتابى چندــچ

 يو څو كاله پخوا كه موږ ويلي يا ليدلي واى چي د دې ستر شمالي  
په هغه مرحله كي چي كار به د استعداد او ګاونډي ځوان نسل به د كمونيزم 

 كوټو به ګرزي او له خواره ه اندازه وي، د اكاډيمۍ د هوټل پروركړه به د اړتيا پ
افغانستانه څخه به ئې د څو متره جاپاني ټوكرانو او دسملانو په موندلو پسي 

ۍ او اوسنۍ شودګۍ باندي ما ته هم پر خپله پخوانۍ غولډنګ. راوهلې وي
غبرګه خندا راځي، او د غربي پوهانو هغه ليكني را په يادېږي چي ويل به ئې 
تر شا پاته مملكتونه يوازي د سيوسياليزم له لاري په كاپيټاليزم پسي ځانونه 

  .رارسوي
زه همدا اوس د اكاډيمۍ په هوټل كي او د اكاډيميانو په ټل كي حتى په   

م كتابخانو ته ځم او هلته په زړو آثارو كي د ژوند نوي دې شرمېږم چي وواي
علمي څېړنه او پلټنه په دې فضا كي د پر سد سړي له پاره د . حقايق لټوم

  .شرم او د بې سده له پاره د لېونتوب خبره ده
خارجي خبرونه چي دلته په خپله كوچنۍ راډيو كي اورم نو ښكاري   

 سياسي منافعو پر مېز باندي د ږيرورو چي د افغانستان كشاله يو ځل بيا هم د
او بې ږيرو له خوا څخه شنل كېږي او له دې غړكي څخه هر څوك غواړي چي 

  .خپل كوچ راټول كړي
هغه خلا چي زموږ په هيواد كي د سرو لښكرو له انقلابي وتلو سره   

راپيدا سوې ده او ګاونډي دوستان ئې دې ته هڅولي دي چي په خپل متضاد 
كه كړي، همدغه ته ورته يوه پروسه په دې سيمو كي هم تر نفوذ هغه ډ

له يوې خوا د دې هيوادونو تر منځ مذهبي، كلتوري، . سترګو لاندي تېرېږي
او تاريخي پيوندونه او له بلي خوا ايتنيكي او فرقوي انفراديتونه هم ورسره 

حتى پاكستان او ايران پر جدي حركت راغلى دئ چي د . مخ پر انكشاف دي
لكه د شوروي په ننوتلو . ل نفوذ د زياتېدو له پاره ئې لويي رخنې ولټويخپ

كي، دوى هم له دې نفوذه سره ښايي خپلي ذاتي ستونزي له ځانو سره يو 
ځاى ننباسي او د جرياناتو بهيرونه نور هم داسي سره ولړي يا ومروړي چي 

ګند حل ئې يوازي د تاريخ په لوى طبيعي خرېړي كي يوه زمانه ځان څر
  .كړي
هغه بله ورځ مي د يوه لوى مسجد له مخه سره د مېز پر سر باندي په   

اوزبكي ژبه او عربي خط باندي د مذهبي ادبياتو يو زيات شمېر آثار وليدله 
څرنګه چي دلته پر هر شي باندي خلګ د . چي خرڅلاو ته وړاندي سوي وه
ې ته هم لڅ سري او ردې آثارو نندا ي نو دكتلو له پاره راټولېږي يا راپنډېږ

ږيرخريلي زلميان له يوې خوا  او بلي خوا څخه راګرزېده، تر كتني لاندي ئې 

  .نيوله او هم ئې پيرودله
آبادۍ ئې يا ودانۍ ئې تر حساب . تاشكند خورا لوى او ډېر غټ ښار دئ  

ږ په پرتله پر خواپاكي هم لري او د ژوند زياتره وسايل ئې زمو. تېري دي
روسي او اوزبكي دواړي ژبي د ښار په هره ګڼه ګوڼه . ابر ديعصري تمدن بر

اجتماعي وضعه ئې هم د ستايني وړ ده . كي په څرګنده توګه اورېده كېږي
خو كه د خيره سره د چپه چرلنډيو . ځكه څوك چنداني په چا پسي نه ګوري

ې د دوره پر راورسېده او د تاريخ پر زاړه خره باندي سپاره سوه نو خورا ژر به ئ
ه هر څونه تر شا تګه سره  للاكن. مادي نعمتونو ځاى روحاني رجعت ونيسي

دا تصور نه سي كېداى چي د كندهاري ذهنيت په معنا ږيروره مسلماني به 
ځكه د اويا كالو ښووني او روزني دغه شان امكانات په . دلته مسلطه سي

  .ريښه كي له منځه وړي دي
خو محلي كلتور ئې .  ډولونه ليده كېږيپه بازار كي د كالو او جامو زيات  

په هغه اوزبكي يا تاجكي خولۍ كي ځان پوره ښكاره كوي چي پر خريلي سر 
نارينه اوزبكان د كندهاريانو په شان سر پاك خريي . باندي جګه ولاړه وي

د . اما د ژمي په سړو كي پر خريلي سر باندي د پوست ببره خولۍ پر سروي
ځ د نسل ګډېدني خورا په زړه پوري انساني څېرې بېلابېلو توكمونو تر من

ه ليده كېږي چي شنې ښايسته اروپايي ايجاد كړي دي، مثلاً هزارګي بڼ
  .سترګي ئې وي

زه چي له كابله رارهي كېدم نو هلته د روبل نرخ . را به سو نرخ او نوا ته  
داى په دې حساب نو د شيانو نرخونه يو له بله پرتله كې. په اتلس افغانس وو

يو ګيلاس چايي په لس كوپيكه او يوه كوچنۍ ټيكۍ يا ټيكله چي . سي
هندوانې كيلو په يو نيم . ورته وايي په شل كوپيكه رانيول كېږي" بولچكه"

سيب يا مڼې د كيلو په حساب په اته تر لس . تر دوه روبله او خټكى هم دغسي
 ښې مغزني .روبله او انګور له دوولس څخه نيولې تر پنځلس روبله پوري
د ډوډۍ ټكۍ . برياني پلۍ يا مومپلۍ له دوولس څخه تر څورلس روبله پوري

مي په بېلابېلو دولتي او شخصي دوكانو كي په لس، پنځوس تر اتيا كوپيكه 
د دې تفاوت سبب به نو له ما څخه نه پوښتې ځكه په هر . پوري رانيولې ده

م بې سنجشي وبولئ چي د حال دا د نرخونو يوه بې نظمي او يا د يوه نوي نظ
سيخ كباب څلور . اقتصاد په برخه كي پوليسي غوندي تحقيقات ايجابوي

پنډي ورجي له غوښو او ډوډۍ . سيخه نن په اته روبله خوړل كېداى سي
ښه كشمش په دېرش روبله او مميزي په پنځه . سره په څلور روبله ملاوېږي

اومه نخود او ماش هر . روبلههېل كېلو په يو سل او شپېته . ويشت روبله وايي
پنډي ورجي په دولتي دوكان كي په څلور روبله او درې . يو كېلو په اووه روبله
  .غوښي په پنځه دېرش روبله كيلو ملاوېږي. اويا كوپيكه خرڅېږي

د دې ټولو پرېمانيو په منځ كي زه په دې نه يم بريالى سوى چي كوچي   
بګرمي هم علمي سوداګرو په بازار آ. وخورم او يا وچي چايي چيري رانيسم

كي چور كړي دي او نيكلي چاى جوشه هم پر ما نه ده پېښه سوې چي رائې 
له دې بابته نو يو څه په تكليف يم ځكه هر سهار په ترخو چايو پسي . نيسم

  .مجبوره يم چي يو څه څكل لاره ووهم
هي كه څه هم دلته زياتره نرخونه هره ورځ مخ پر لوړه ګړندى ټوپ و  

وخت نيولى دئ نو بيا هم خو موږ چي په كابل كي له ګرانۍ سره پوره آم
لاكن د دې ځاى . زانه راته ايسي او بې له چورته پيسې پر راباسوراشيان 

معاش خوره يا تنخاخوره خلګ خورا زيات په عذاب دي او هره ورځ له دې 
لي نوي آزادۍ څخه چي د پيسو د غلامۍ زېرى وركوي تر پزي پوري راغ

  .نتيجه به ئې ضرور خړى او خرېړى وي. دي
كه موږ د ماركس هغه شاخص په نظر كي ونيسو چي د ټولنيز انقلاب   

ماهيت د ملكيت د روابطو په تغير كي ځان څرګندوي نو په ډاډه زړه ويلاى 
سو چي دلته يو غښتلى انقلاب روان دئ اما داسي يو انقلاب چي ماركس ئې 

  .يني نه وه كړېپه خپلو څېړنو كي پېش ب
تاشكند چي پخوانيو تاشقند باله او اوس په روسي حروفو كي   

يوه مياشت دمخه دلته . تاشكينت ويل كېږي، په ژمي كي عجيبه هوا لري
اما په دې .  ورسېدهيوويشت درجې تهبيا هوا د سانتيګراد .  واورېدهواوره

الاپوښ وا د رطوبت په خاطر سړى مجبوره كېږي چي هم بحال كي هم د ه
يو څه اورښت چي بيا په دا بله ورځ . واغوندي او هم وړينه خولۍ پر سر كړي

  .وسو نو درجه ئې يو دم د صفر درجې ته راټيټه سوه
زه اوس په داسي حال كي چي د نوچه او نيمچه ! تاسي ما ډېر وبخښئ  

سوداګرانو لېونۍ ځغاستي د رانيولو او خرڅولو له پاره زما په چارپېريال كي 
ه بېړه رواني دي او زه چي هم ضرور د اوزبكانو په نظر كي د پاخه عمر يو پ

سياڼه سوداګر ښكارم نو زما د نې پر جواب ئې هيڅ باور نه راځي او اميد ئې نه 
سره له دې چي وخت ناوخته د ټوكرانو او دسملانو له . راڅخه پرې كېږي

 زه لا بيا هم دې پاره د كمسمول انقلابي ځوانان دروازې راباندي ټكوي خو
ته جوړېدلى يم چي د كتابو د څېړني په باره كي په خپلو برغزوو باندي تاسي 

ښه دا خو نو زما تارياك وبولئ چي له ښكاره ضررو سره ئې . ته درد سر دركوم
  .زه له عملي توبه څخه ځان نه سم ژغورلاى

 باب د هغي هڅي په سلسله كي چي ما غوښته زموږ د تاريخ او اقوامو په  
ځيني داسي نادر آثار چي انګرېزانو په نونسمه پېړۍ كي كښلي دي او دلته 

د تلاښ په نتيجه . مونده كېداى سي له يوه او بله ځايه څخه معلومات واخلم
كي دونه رامعلومه سوه چي دلته د عليشېرنوايي په نامه يوه ستره كتابخانه 

" تركستاني مجموعې"يعني د " تركستانسكي زبورنيك"سته او هلته بيا د 
د دې كتابخانې د . په نامه د بېلابېلو آثارو يوه غټه ذخيره ساتل سوې ده

ليدني او د ځينو كتابو د لوستني له پاره ئې د ختيځ پېژندني انستيتوت ته 
د هغه ځاى آمر چي زموږ ځينو ملګرو د هغه له سړې وضعي څخه . ورغلم

ې د مقاماتو په نامه يو سپارښت شكايت درلودى، خو ما ته ئې د دغي كتابخان
دا كتابخانه يا كتابتون زموږ . ليك وكښى چي زه په خپل روڼ مننه ځني كوم

" پلوشد ليننه"هوټل ته نژدې په هغه لويه ميداني كي موقعيت لري چي د 

په اوسني رسمي " ميدان مستقلي"پخوانى نوم ئې په دې تازه وختو كي د 
يوه ډېره ستره " لېنن"دلته د . ى دئنامه باندي سركاري خلګو بدل كړ

مجسمه ليده كېږي چي ښايي يو وخت به ئې د انقلابي سياست په تودو 
خو اوس ئې يوازي هنري . جرياناتو كي د غښتلي روحيې الهام خپراوه
هغه بله ورځ د مسكو د كومي . عظمت د زياتي ستايني او پاملرني وړ دئ
ه د تلويزيون پر پرده باندي د زړو كليسا د ړنګولو يوه پخوانۍ غمجنه خاطر

كمونيسټيانو د يوه ناوړه عمل په توګه په تاسف سره غندل كېدله او د 
. ژورناليستانو زياترو دلايلو ئې د هنري ضياع پر احساساتو باندي تكيه كوله
كه د تاريخ دغه منطق ومنو نو د لېنن د داسي مجسمو راځوړېده يا ويجاړېده 

 كي روان دي همدغه شان د نن ورځي د ډيموكراتانو چي اوس په ځينو ځايو
  .يو هنري جنايت ګڼل كېږي

له سياسي قضاوتونو څخه ځان راباسم او وايم چي تر څو پلټنو او   
ډېره غټه وداني وه چي زښته . پوښتنو وروسته مي د كتابخانې لاره وموندله

ه د نادرو زه د خپل سپارښت ليك په مرست. لويي دروازې او كوټې ئې درلودې
آثارو د ساتني يوې ځانګړي كوټې ته راوستل سوم چي هلته د رحيم جان 

دى په خټه اوزبك وو او د عمر كلونه ئې د شپېتو . فيض االله يف سره آشنا سوم
رحيم جان وچ كلك اوډنګر سړى وو خو د پټي خولې . په آخره كي معلومېدله

كاوه چي د ده د په جوړښت كي ئې يوې ښكلي طبيعي موسكا ځان ښكاره 
د خبرو په ترڅ كي ئې راته وويله . سترګو له تاتاري تبسم سره ئې سيالي كوله

رحيم . چي يو زمانه ئې زموږ د هيواد د غازي آباد په فارم كي هم كار كړى دئ
ته به په افغانستان  جان كټ كټ په منډه خوله وخندله او راته وې ويله چي ما

اره يې او ما به هم سره ورسره ښوراوه چي كي زياترو خلګو ويله چي ته هز
داسي ښكاري چي د ختيځ . د ده يو څو پښتو جملې هم زده وې. هوكې

پېژندني انستيتوت ته منسوب زياتره ځوانان يا زاړه مامورين په يوه يا بله 
زمانه كي د يوه يا بل مقصد له پاره په يوه يابل نامه افغانستان ته راغلي دي او 

 په وجود كي ئې د شاهي سركار تر حمايې لاندي د خپل مقدس زموږ د هيواد
خو د تاريخ دغه . يا نامقدس ماموريت لنډي يا اوږدې دورې تېري كړي دي

برخه مو هغه له سترګو څخه پټه ورشو ده چي د حقايقو سرونه ئې د تاريخ په 
كه چيري . پاته كېږيمرموز درياب كي ډوب پاته سوي دي او نور لا هم ډوب 

واد په رشتيا د ملي حاكميت خاوند وګرزېدى نو بايد چي يهو وخت زموږ ي
  .هم د تېر تاريخ جاسوسان او هم د نوي تاريخ منافقان اولس ته وروپېژني

له دې بېهوده بيانه څخه چي راوګرزم نو به درته ووايم چي د   
دلته . په اړه مي خپلي پوښتني او ګروېږني پيل كړې" تركستاني مجموعې"
كي د ترازي " سانكت پيتربورګ"ومړي ځل له پاره په دې ورسېدم چي د ل

واكمنۍ له خوا څخه ښه وختي لا دې كار ته اقدام سوى وو چي د افغانستان 
په شمول د آسيايي سيمي په باب ټولي چاري د تركستاني حوزې په څېر 
وپېژني او د سياسي اهميت په خاطر ئې د ګڼو اولسونو كلتوري، اجتماعي، 

  .قتصادي، او داسي نورو چارو ته جدي پاملرنه راوګرزويا
م كي، 1878د كتابخانې هغه درې كيټلاګونه چي لومړى ټوك ئې په   

م كال كي د مراجعې 1888م كي او دريم ټوك ئې په 1884دوهم ټوك ئې په 
كي چاپ سوي دي، " سانكت پيتربورګ"له پاره په خورا منظمه طريقه په 

ه دلالت كوي چي دغه زمانه د سيمي مسايل د روسيې پر دې ټكي باندي پور
د تركستاني . په ګډون د اروپايي نفوذ د خورا زياتي توجه وړ ګرزېدلي دي

مجموعې ټوله ټوكونه نن ورځ كه څه هم په شمېر پنځه سوه څلور نيوي 
مېر څلور سوه م پوري په ش1888 غټه برخه ئې تر ته رسېدلي دي اما) 594(

يوازي په دوهم او دريم . ه ته په وختي كي لا رسېدلې وهټوك) 416(شپاړس 
افغانستان په باب انګرېزي، فرانسوي، الماني او روسي آثار  كيتلاك كي د

داسي . ته ئې حساب ورسېدى) 350(چي ما وشمېرله درې سوه پنځوس 
ويل كېداى سي چي په نونسمه پېړۍ كي زموږ د حوادثو په باب د نړۍ والو 

بعو زښته غټه ذخيره په دې منظمه مجموعه كي راغونډه سوې مداركو يا منا

د صحافت له پلوه بيا تر ټولو په زړه پوري خبره خو لا دا ده چي ګرده . ده

هغه آثار چي په وړه قطع چاپ . ټوكونه ئې د قطع له مخي په يوه اندازه دي
سوي دي د سپين كاغذ بياض ئې وراچولى يا پوري سريښ كړى دئ او هغه 

چي قطع ئې غټه وه د پاڼو په كت سوي شكل ئې يوې اندازې ته راكوچني بيا 
  .كړي دي
غواړم دا د څېړني او كتاب لوستني يا پلټني بې خونده موضوع چي زما   

د روان واقعي چارپېريال د اقتصادي هلو ځلو په تودو سراښيو كي يوازي د 
دغه ځاى بس لېونيانو له پاره د شخوند ګوله ګڼله كېداى سي نور هم پر 

  . كېدو ته ورسوم او ستاسي د سر پر سد ماغزه ورباندي چپه نه كړم
كه څه هم د خوراكي موادو او اقتصادي ګډوډيو خبري د حياتي   

مشكلاتو په فهرست كي لومړى ځاى نيولى اما يو بې كبره سړى بيا هم دلته 
په پر يوه وخت ) يعني زموږ په مكرونيو(كولاى سي چي د دوى په لغمان 

درې روبله چي ارزښت ئې د سپېره كاغذ درجې ته په بېړه روان دئ، خپله 
عرضه داسي نامنظمه ده چي هيڅ شى په هيڅ ځاى . وږې ګېډه ډكه كړي

نو ځكه د شيانو موندل او د هغو رانيول د وچ . كي هر وخت نه مونده كېږي
په دې اړودوړ كي چنه وهل يا د رقابت موضوع كورټ . تصادف خبره ده

هر چا چي پر هر شي هره بيه كښېښووله نو هغه خپل . مطرح كېداى نه سي
پر هغو شيانو چي د سركار وچ اقتصاد تر واقعي . عدالت يا انصاف بللاى سي

ارزښت ټيټ يا كښته نرخ ايښى وي نو هغه بيا د جلابانو د لوى چور په غټ 
 نرخونه هر .انډوخر كي د اړو كسانو يا ضرورتمندانو لاس ته نه سي رسېداى

يوازي خټكى ما ته رامعلوم دئ چي . ګړى هره ورځ په جوتكو پورته غورځي
كيلو .  په تناسب ثابت او يا ټيټ پاته دئله خوږوالي سره ئې نرخ د نورو شيانو

په درې تر څلور روبله پوري په دې اقتصادي اله ګوله كي پوره ارزانه 
لاى سم چي يوه ورځ يوه د نامنظمي عرضې په باره كي دونه وي. معلومېږي

بله ورځ هم هغسي . ا روبله ئې راته ووايهيدانه كميس ما بيه كړ چي په او

يو بل ځاى بيا كټ مټ هم هغه . كميس په پنځوس روبله زما لاس ته راغى
. راز كميس په دوه سوه پنځوس روبله د خرڅلاو نندارې ته راوړه سوى وو

 چي د نرخو په كنټرول كي نقش ځيني خلك چي له رقابته څخه دا اميد لري
ولوبوي نو دا خو هغه وخت امكان لري چي منظم توليد له منظمي عرضې 

پرته له دې . سره يو ځاى د رقابت په ميدان كي د نرخ توازن منځته راولي
څخه نو دا هغه بحرانونه بلل كېږي چي سر پر سر د نورو بحرانونو د زېږولو له 

  .پاره زمينې مساعدوي
زه خو په هغه دوه بستره ايزه كوټه . سو زما د چپركټ مسئلې تهبه  را  

كي له دې جهته ناآرامه يا اندېښمن وم چي ښايي يو نابللى مېلمه به له ما 
ځكه كوټه اوس يوازي ما ته پاته وه او معتمد صاحب تاجكستان . سره واچوي
زل په هر حال داسي پېښه سوه چي يو نفري كوټه په همدې من. ته تللى وو

دا كوټه د هغي بلي په . كي خالي سوه او زه په بېړه چسپانده ورته راكډه سوم
ښه، ژوند خو نو د . تناسب يو څه خوبائي ګاني او يو څه هم بدودۍ لري

دلته تر هر څه دمخه د چپركټ نرمو . توافق ضرورت هرومرو منځته راوړي
ما د وجود تر بار لاندي تختو ما ته دا بېره په زړه كي رااچوله چي نن يا سبا به ز

په مشرۍ د اكاډيمۍ غړي چي تركمنستان ته " رنجبر"ناڅاپه د . ماتي سي
تله زما كوټې ته د ليدلو له پاره راغله او دلته زما د يوازي والي اعتكاف په لوى 

شناخته خېل يو په بل پسې ټوله كوټې ته راننوته او يو . بانډار باندي مات سو
 زما پر دغه لړزانه چپركټ باندي چي هر ګړى مي د .يا بل ځاى كښېناستله

زما له . هغه د ماتېدو انتظار ايستى، څلورو كسانو چخ پر چخ ځانونه واچوله
ډېري بېري سره د ماتېدو حادثه نه سوه پېښه او د يارانو بانډار په خير و 

دا بله ورځ . عافيت داسي پاى ته ورسېدى چي نه څه مات سوه او نه څه توى
 كابل راډيو خبرونه اورېده چي په هغو كي د راكټونو د ويشتني او د مي د

خلكو د وژني حوادثو مي د مزاج پر خټه كېدو باندي د خوابدۍ ډېر تاثير 
اوه، بابا ته . له ځايه راجګ سوم او چپركټ ته مي توجه راوګرزېده. واچاوه

پلنډو راسه وګوره چي دا نازك لړزانه چپركټ څرنګه تر دونه درنو غټو 
نالي مي راپورته كړه چي د تختو ساختمان ئې . لاندي خپل ټينګښت وساتى

لوټونه هوار كه مي كتله چي تر نالي لاندي د پنځګونو روبلونو پنځه . وګورم
ه ئې چي دا به نو د كوم خوار يا كومي خواركۍ څخه ګور. غزېدلي پراته وه
 جريان هم بلي خوا ته د دې اتفاقي پېښي سره زما د مزاج. دلته هېر سوي وه

واوښتى او د پېښو پر عجائباتو باندي داسي لېونۍ خندا راغله چي بسته نيم 
ته نو اوس راسه دا تصادف د علت او . ساعت مي خوله نه سواى سره ټولولاى

  .معلول تر منطقي قانونمندۍ لاندي ارزيابي كوه
په . وږغېږمراسئ چي اوس نو بيا د ژوند پر يوه بله پرده باندي درسره   

كوټه كي يوازي آرام پروت يم، د تېر ژوند د حوادثو پاڼي يو په بل پسې په 
چورت كي را اړوم، او ښې و بدي ئې د تداعي په ايله جريان كي پرله پسې 

ورته . د دې نندارې په وخت كرار كرار د كوټې دروازه راوټكېده. ګورم
يوال دى او يوه روسۍ ښځه زما يو انډ. راوپاڅېدم او دروازه مي ورخلاصه كړه

څو واره پخوا هم دغه زما وطندار چي كله به ئې د يو چا سره . ورسره ولاړه ده
د روسي ژبي د پوهېدو ضرورت سو نو ما ته به ئې مراجعه كوله او ما به په 

دا پلا هم . خپله ماته او ګوډه روسي د ده له پاره د ترجمانۍ وظيفه اجراء كوله
روسۍ . ښايي يوې  دغسي مفاهمې ته به ضرورت لريزما دا خيال سو چي 
ځكه زه . هو: پېژنې؟ ما په جواب كي ورته وويل" ابايا: "ښځي راته وويل چي

داسي وپوهېدم چي ښايي د ختيځ پېژندني هغه عالمه مېرمن به راښيي چي 
زه نو په دې چورت كي ولاړم چي ښايي د هغې كوم پيغام . نومېدله" ابايوا"

ځكه وختي مي يوه مقاله وركړې وه او په هغې كي مي .  راوړى ويبه ئې ما ته
  .د روسي او پښتو ژبي تر منځ ځيني ژبني مشتركات راټول كړي وه

ښځي زياته كړه چي سبا به هلته راسې او خپل صحي معاينات به   
. اريان سوم چي دا اوس څه راته وايي او زه په كوم چورت كي يم. تكميل كړې
رته خپلي كوټې ته ولاړى او روسۍ ښځه ما اطاق ته دننه زما انډېوال بي

د يوه " ابايا"تر څو سمو او ناسمو جملو وروسته رامعلومه سوه چي . راوبلله
سړك نوم دئ او هلته يو پولي كلينيك واقع دئ او زه په دې محكوم سوى يم 

هك پك پاته سوم چي زما نوم چا . چي هلته بايد صحي معاينات تر سره كړم
ښوولى دئ او ولي يوازي زه د سلهاوو مېلمنو په جمله كي په دې محكوم ور

په خبره چي ئې وپوهېدم نو مي . سوى يم چي د دوى تر صحي معاينې ووزم
دې ښځي ته وويل چي زه پوره صحت يم او دې خبره داسي راغبرګه كړه چي 

د ښځي له وينا څخه داسي څرګندېده لكه بله پلا چي ئې . خداى دي وكړي
ځان ته . هم ما ته خبر راكړى وي خو ما د دوى هدايت ته اعتناء نه وي كړې

مي وويل چي ته خو له ډاكټرانو څخه تښتېدې اوس به د تاشكند په پولي 
كلينيك كي د خپل شوم سرنوشت له شامته په درواغو د ساري ناروغيو د 

ې نه ښځي په ټينګار او په تكرار راغبرګه كړه چي هېر ئ. تجربې ښكار سې
ما چي ورته وويل سبا خو د يكشنبې رخصتي ده نو . كړې، هېر دي نه سي

دې په ټينګار راغبرګه كړه چي بل سبا حتمي راسه او كه رانغلې نو بيا دي 
  !بيايم
پردېسي پر يوه خوا، بېكسي پر بله خوا او پر دوى سربېره مي خپل   

آرام مي . ډ او وډ كړهخدايي لېونتوب د ماغزو ټوله ښه او بد حسابونه پرله راګ
له نوكريوالو څخه مي پوښتنه وكړه چي آيا دلته ستاسي .  په ناآرامي بدل سو

په هوټل كي داسي مقررات سته چي مېلمانه مو بايد تر صحي معايناتو 
دغه شپه او دا بله ورځ و شپه په عجيبو . ټولو د نې جواب راكاوه. ووزي

 پوښتنه زما له پاره مهمه وه چي نوم يوازي دا. اندېښنو كي راباندي تېره سوه
د . مي چا ورښوولى دئ او ولي يوازي زه د دې بدمرغۍ ښكار ګرزېدلى يم

دوشنبې په سهار وختي راوغورځېدم چي په شرپ باران هم اورېدى او زما له 
پاره ئې دا ډېره مشكله كړې وه چي په يوه نابلده ښار كي يو ناآشنا ځاى په 

لكه ړوند چرګ د هوټل په زينو كي . رګو پيدا كړموران دماغ او ړندو ست
يو ځل مي . پورته، كښته، تاوبالا كېدم او نهايي تصميم مي نه سواى نيولاى

فكر سو چي د اكاډيمۍ مېلمه پاله نجلۍ په دې قصه خبره كړم او ورته ووايم 
تليفونو ئې جواب نه وايه او دې پرېكړي . چي د موضوع حقيقت رامعلوم كړي

د اكاډيمۍ انډيوالانو . وريت ورسولم چي له پېښي څخه تېښته نستهته مجب
ته مي هم حال نه سواى ويلاى ځكه ما ول سمدستي به چوكچوكه خپره 
كړي چي يو چا د ده له كومه جنسي تماسه څخه ساري مرض اخيستى دئ او 
د هغه يا د هغې د شكايت پر اثر د اكاډميسين كانديد نوميالى سركاري طبي 

له وچي ناچارۍ راوخوځېدم او تر . تو د معايناتو له پاره جلب كړى دئمقاما
څو غلطو لارو وروسته پوښتنه پر پوښتنه په خړه د باران په شرپ كي هغه 

ورغلم، يوه خندانه . ځاى ته راورسېدم چي روسۍ ښځي ئې پته راښوولې وه
لو او مهربانه روسۍ ډاكټره راباندي پېښه سوه چي زما د ويني د اخيست

په دې منځ كي مي دې ډاكټري ته وويله .  خپلو نرسانو ته وركړه ئېوظيفه
چي زه خو له پولي كلينيك څخه خورا ډارېږم ځكه يو وخت ئې زموږ په وطن 
كي د اميندواري ښځي د نس عكسونه د نارينه په دوسيه كي ايښي وه او 

. وسهوې خندل چي بې غمه ا. چوكچوكه سوه چي د نر په نس كي اولاد دئ
ځكه تر هر څه . خو ما ورغبرګه كړه چي زه داسي آسانه نه سم بې غمه كېداى

لومړى په دې رمز نه پوهېږم چي ولي يوازي زما نوم د كوم څرك پر اساس 
دې صحي معاينې ته وټاكل سو او څرنګه تاسي پوه سواست چي زه په دې 

. ګه پېښه دهمؤظفه ډاكټره هم په دغه نه پوهېده چي دا څرن. هوټل كي اوسم
تاسي ته دي وويل سي چي د ويني اخيستل يو ساده كار وو او زما په دونه 
اندېښنو نه ارزېدى خو زړه مي راته كښانده وو چي نه چي دا يوه دسيسه نه 

ښه . وي او سرنوشت مي د ژوند په آخر وخت كي يوې بلي مجرا ته وا نه چوي
تاسي ته بيان وكړم چي البته له كله چي ئې د معايناتو نتيجه راكړه بيا به  هر

  .پوره معافيته سره له دې آزمويني څخه تېر سوى يم
په هغه : معما ما داسي حل كړهتر ډېر چرت وهلو وروسته دغه ناحله   

ورځ چي د تاشكند ميدان ته راورسېدو نو په ټرمينال كي دننه دوو ښځو په 

خت له پاره پاتېدونكي لوړ آواز داسي اعلان خپراوه چي په تاشكند كي د ډېر و
زياتره بختور كسان چي په . كسان بايد دوى ته ورسي او ځانونه ثبت كړي

دغه روسي اعلان نه پوهېده نو پر هغه لار وتله چي د خلګو غټ هجوم ور روان 
خو زه چي له بده مرغه په اعلان وپوهېدم نو د ښاري امنيت په خاطر مي . وو

 وګڼله چي خپله د لسو مياشتو اوږده د ځان له پاره دا يوه مدني وظيفه
دغه ثبت چي د دوى دفترونو ته ولوېدى نو هغه وو . استوګنه دلته ثبت كړم

نور خلګ چي له . چي تقريباً دوې مياشتي وروسته ئې ما ته ګزك راورسېدى
نورو ځايو څخه د سرويسانو يا رېل په ذريعه له امراضو سره ځي او راځي خو 

زموږ اڅكزي چي پر ځان باندي ئې د . په خبرېږيصحي معاينات كورټ نه 
حيواني ناپوهۍ پخه ټاپه وهلې ده زياتره په سركاري اوامرو خپل سر نه 
خلاصوي يا خپل غوږونه كاڼه اچوي او دا ئې عموماً د هغي تاريخي هوښيارۍ 

اما . نتيجه ده چي دوى ته له سركاري قيد و بسته څخه امان او نجات وركوي
 پوهي په پوچ مضمون باندي ځان غره احساسوم نو همېشه د زه چادي چي د

هغه خره په شان چي د خپل مرګ په لاره كي د لېوه سره چارنالي وهي د 
. قوانينو او مقرراتو د رعايت له شامته په دغسي تلكو كي ښكېل پاته كېږم
څرنګه چي دا پېښه د روسي ژبي د لږ څه زده كړي نتيجه وه نو بې له شكه د 

  .دا اړخ اثبات ته رسوي چي خپله ژبه ما ته بلا سوهمتل 
د پېښو جريانات كه د نېټې له بابته وړاندي وروسته سي نو خوا به نه   

راڅخه بدوى، ځكه په زياترو مواردو كي تر وچي نېټې حقيقي واقعې يا واقعي 
د خبري سر به بيرته د سفر له پيله څخه . حادثې ډېر زيات اهميت لري

هغه مهال چي زه راروانېدم نو مي مناسبه وګڼله چي د يو . راوموښلوم
فرهنګي خدمت په څېر د مالونو پر ځاى د پښتو يو څو كتابونه د سوغات په 
توګه راواخلم او دلته ئې د ازبكستان د راډيو د پښتو خپروني څانګي ته هديه 

ځكه دا خپرونه چي د تېر كال د جنوري له لومړۍ نېټې څخه راشروع . كړم
ما د سرحداتو د . وې ده هر سهار پر شپږ نيمي بجې نيم ساعت ادامه لريس

وزارت د نشراتو له رياست څخه يو څو كتابونه د همدې سوغات له پاره 
دلته يو چا راته وويل چي د . وغوښته او هغو هم په ډېره علاقه ما ته راوسپارله

ونو راهيسي ئې په خپروني نطاق ئې يو ځوان پښتون دئ چي له څو كل
زموږ د اكاډيمۍ په راغلو ملګرو كي يو زلمى . ه اړولي ديهمدې ځاى كي پاخ

چي په ظاهره د پښتني كلتور او ژبي له رشده سره افراطي غوندي مينه 
ښكاره كوي او له همدې نطاق سره نژدې پېژندګلوي لري، ما د دې كار له 

خبره څو هفتې سړه . وبوليپاره مناسب وباله چي هغه نطاق يو ځل ما ته را
. فكر مي كاوه چي ما ول وزګاره به نه وي. پاته سوه او ما هم سر په و نه ګرزاوه

خو په دې منځ كي يو بل يوه راته وويله چي دغه زلمى هم غواړي چي هلته په 
زه نو په دې خبره ورسېدم چي اصلاً د رمز . دې راډيو كي ځانته يو كار ولټوي

ا له ما سره به د نطاق د شناخته كېدو په سبب د ده د ټكى دا دئ چي مباد
بله . استخدام چانس كمزورى سي او ما ته به بلنه راكړي چي هلته كار وكړم

ورځ مي بيا واورېده چي سهيلا اصغري وردګ نجيبي هم تاشكند ته راغلې 
ما چي . ده او غواړي د ډاكټر عثمانوف په واسطه په راډيو كي ځانته كار ولټوي

ته د بې اعتباره روبل په حوزه كي دا سرشكونى او سيالۍ وليدې نو دې دل
نتيجې ته ورسېدم چي د ډالرو او سټرلينګ په حوزو كي د پښتني نطاقانو، 

ري ډكې شاعرانو، اديبانو، ليكوالانو او ژورنالستانو تر منځ به لا څونه زورو
په تورولو كي په  دا سپين پښتانه د يوه او بل رواني وي او خارجيانو ته به

دا به نو اوس ومنو چي ژوند په . كومه بې رحمي يو د بل د پښو خاوري كاږي
خپله اصيله معنا تنازع للبقاء ده، كه څه هم د ځان د فنا په قيمت چا ته 

  .تمامه سي
 چي يو ازبك پښتو پوهاند دئ او په افغانستان كي ئې د ډاكټر عثمانوف  

ر كړى دئ د ختيځ پېژندني په څانګه شوروي په نمايندګي زيات وخت تې
دى د خوشال خان په باره كي څېړني لري خو اوس د دې پر . كي كار كوي

راسربېره ځاى چي د خوشال توره، رندي او مستي د هغه په ادبياتو كي 

كړي، غواړي د شيخ رحمكار په مريدي كي د هغه د نقشبندي توب د 
د رواني ارتجاعي غلبې غښتلې دا هم . بندګۍ پديده ډېره مهمه ښكاره كړي

څپه وبولئ چي د تاريخ د سترو شخصيتونو انفعالي خواوي د هغه تر فعالو 
  .مبارزو ډېر اهميت كسبوي

د دې ډاكټر صاحب د كار كوټې ته ورغلم او په ډېره مهرباني ئې له ما   
له خبرو څخه داسي رامعلومېدى چي يو . سره پوښتنه او ګروېږنه وكړه

د مجلس په ترڅ كي مي ورته وويل چي يو خو .  لا چښلي وهغوړپ ئې وختي
ستاسي د پښتو خپرونه د سهار پر شپږنيمي بجې هيڅوك نه اوري ځكه دا 

بل دا چي . وخت بي بي سي نيولى دئ او د هغې ځاى څوك نه سي نيولاى
ده . يو څو فرهنګي سوغاتونه ما راوړي دي او نه پوهېږم چي چا ته ئې وسپارم

له پاره يو داسي څوك راوښووى چي هغه هيڅ له راډيو سره كوم د مراجعې 
ده خو البته په دې پلمه تر . ارتباط نه درلودى او نه ئې هلته خوله چلېدله

ځان تېر كړم لاكن يوه بله ورځ وروسته په دې خبر سوم چي په سر سره د ده 
د ژوند په حركت كي سړى د . زوى د هغې خپروني اداره پر غاړه لري

ما غوندي سپېره . اسباتو او روابطو له عجيبو تركيبونو سره مخامخ كېږيمن
ه شان بې ضرورته پېچومو اسرار كورټ نه غپښتون او ساده چادي ته د د

  .معلومېږي
په يوه بله ورځ كي مي د ختيځ پېژندني د پوهنځي يوه كارمند ته وويله   

 جمهوريت كي چي موږ پښتانه دې ته د قدر په سترګه ګورو چي ستاسي په
ما چي په دغه . تر نورو دمخه د پښتو خپروني راډيويي پروګرام پيل سوى دئ

ابتكار كي د ازبكستان د علاقې دليل ځني وپوښتى نو ده په جواب كي 
يعني دا هم د . چي هدايت ئې په مسكو كي تثبيت سوى دئراغبرګه كړه 

  .ېږيازبكانو كار نه دئ بلكي د شورويانو دستوري اقدام ګڼل ك
هر چيري په هر ځاى كي زما د مايوسانه يادونو د تكرار په نتيجه كي   

بالآخره كومه ورځ ناڅاپه يو څوك كوټې ته راغى او د معرفۍ په وخت كي ئې 

. ځان راوښووى چي د ازبكستان له راډيو څخه د پښتو خپروني نطاق دئ
اوړو كتابو هغه ته مي په بېړه بې له نورو پوښتنو څخه تر هر څه دمخه د ر

پلنډه وردغاړي كړه او ځان مي له دې ناكاره فرهنګي باره څخه د خداى په 
يو چا بيا په دې خبر كړم چي دغه ځوان د سرفراز مومند . فضل خلاص كړ
ه يا اته كاله كېږي چي دلته ئې له خپلي كډي او كوچنيانو سره ووراره دئ او او

ړه ئې نورو زلميانو ته پرې ايښې پاخه اړولي دي او د وطن د آزادۍ يا دفاع جګ
دا د افغانستان لرغونى تاريخي منطق دئ چي غل تر مورۍ ځني ووزي . ده

  .نو بيا له څارني څخه پوره معافيت پيدا كوي
له كابله څخه د رارهي كېدو په وخت كي خو ما دا فكر كاوه چي ښايي دا   

اى مي بېهوده فرهنګي سوغات به يوازي زما لېونتوب وي چي د مالونو پر ځ
خو په وروسته كي رامعلومه سوه چي . كتابونه له ځانه سره را اخيستي دي

زموږ نورو ملګرو حتى د خپلو ډېرو مالونو سره هم د خپلي ژبي يعني فارسي د 
كتابو سوغاتونه په پټه خوله له ځانه سره راوړي او د مقصد تر ځايه ئې رسولي 

راز فرهنګي چارو كي نور توكمونه تر بايد دا په زغرده ومنو چي په دې . دي
پښتنو وړاندي دي او په قومي حركت كي د ځاني ګټو ډېر زيات خيال نه 

پر دوى دي شابس سي خو پر موږ چي هر . ساتي او نه هم بې پروا پاته كېږي
  .راز لعنت واياست حق ئې لري

كلمه له خولو څخه لوېږي او ځاى ئې " تواريش"نور نو دلته د   
خلګو پر ډالر باندي داسي ايمان راوړى دئ چي دولت او .  نيسي"ګسپدين"

هغه مقدس حرمت . ملت ئې دواړه د هغه  په مقابل كي هيڅ ايمان نه لري
. چي نن د ډالر په نصيب دئ ښايي په امريكا او استراليا كي به ئې هم نه لري

حياتي د زاړه سوسياليزم په تربيه كي پوخ سوى نسل د يو عالم اقتصادي او رو
. به كېږيهيڅ نه پوهېږي چي څه . بحران په لېونيو څپو كي سربداله دئ

 هغو كسانو ته ښكنځل كوي چي د ډيموكراسۍ له پاره دوى ته عام خلك ټول
  .د كاپيټاليسټي جنت درواغجني وعدې وركوي

څو ورځي وړاندي د مسكو د تلويزيون له خبريال سره په مركه كي د   

وويل چي كمونيسټي ګوند يو جنايتكاره سازمان ګرجستان انتخابي رئيس 
كورنۍ جګړې په بهير كي هغه د خپلو  وو او اوس بيا څو ورځي كېږي چي د

سياسي مخالفانو له خوا څخه د جمهوري ماڼۍ په غارو كي د كلابندۍ شپې 
دا چي نن كمونيسټي سابقې ته په وازه خوله د اكتوبر د انقلابي . تېروي

د كمونيسټانو د نوي نسل له خوا ډېر ناوړه ښكنځل مركز په خپرونو كي 
كېږي ما ته ئې هغه زړه خاطره را په ياد كړه چي تقريباً اته ويشت كاله 

په هغه وخت كي كمونيسټي يوه داسي مقدسه . ورباندي تېر سوي دي
سجيه ګڼله كېدله چي ځوانانو غوښته تر هر څه دمخه په دغه صفت هم دننه 

په كابل كي د بېلابېلو توكمونو نوي زلميانو . ل سياو هم دباندي وپېژند
غوښته چي په ګډه د كارګري آيديالوجۍ پر طبقاتي بنا باندي د سياسي 
سازمان يو اساس كښېږدي او په دې جريان كي د سر د مشرانو تر منځ ډېره 
كلكه سيالي روانه وه چي هر يو تر هغه بل دمخه د كمونيسټ پوخ نوم پر 

هيڅ مي له ياده نه وزي چي د انقلابي ځوانانو تر يوې . ديځان باندي كښېږ
مقدماتي غونډي وروسته ميراكبر خيبر ما په لار كي وليدى او هغه راته وويل 
چي ټوله شخړه پر دې وه چي نورمحمد تره كى يوازي د دې خبري سخت 
ارمانجن وو چي په افغانستان كي د كمونيسټ ګوند مؤسس وبلل سي او دې 

  . رسېدلو په كار كي ئې له هيڅ راز وسيلې يا پلمې څخه ډډه نه كولههدف ته د
كمونيسټۍ په ستاينه كي د تېري زمانې لېوني هوسونه را  ما ته چي د  

د هغې په غندنه كي لېوني كي په يادېدله او اوس مي بيا د شوروي پر ورشو 
 دواړه د جرياناتو دغه. مارشونه ليدله نو خپله خندا مي نه سواى ټينګولاى

شكلونه چي ما د خپل ژوند په يوه او بل وخت كي د سر په سترګو وليدله نو 
. مي ورته وخندل او هغه پښتو وراشه مي خولې ته راغله چي نه مرو لا به واورو
زه له دې خبري څخه په هيڅ حالت كي خوله نه سم نيولاى چي د حاكميت 

تو له ارتكابه څخه ځان نه په دوران كي هر سازمان په هر نامه چي وي د جنايا

همدا وجه ده چي ځيني سياسي مكتبونه د هر راز حكومت يا . سي ساتلاى

له دې قبيله جنايات نه په كمونيزم اړه . حاكميت د نفي په خوا كي درېږي
لري او نه هم په ډيموكراسي بلكي د اقتدار او حاكميت د مقام سكني نتايج 

  .ګڼل كېږي
 علمي پلوه ډيموكراسي او كمونيزم يو د بله تو كي موږ لهخپه تېرو و  

سره مقابل نه ګڼله او يوازي د غربي تبليغاتو په سياسي څېړنو كي دغه دوه 
خو اوس د دې . مفهومونه يا واقعيتونه يو د بله سره متضاد پرتله كېږي

ر قهرمان تفاوت رعايت بېخي له منځه تللى دئ او دلته د سياسي چوكۍ ه
د خندا . ندي او روانه حاليه ډيموكراسي وستاييبقه غغواړي كمونيسټي سا

ده چي دا نوي ديموكراتان نه له آسمانه راغلي دي او نه هم  وړ خبره خو لا دا
له مځكي راوتلي دي بلكي زياتره ئې د پروني كمونيزم د ځالۍ حلالوني يا 

كه څوك له دې دوه مخو عناصرو سره كومه علاقه و نه . ارمني بچيان دي
نو خورا په آساني له داسي خندوونكو حالاتو څخه دا علمي قانونمندي را لري 

ايستلاى سي چي لكه څنګه چي د نونسمي پېړۍ ډيموكراسۍ كمونيسټي 
بچوړي زېږول، همدغه شاني بيا د شلمي پېړۍ كمونيزم ډيموكرات بچي 

هغه تضاد چي د دې دوو مقولو تر منځ تصور كېدى اوس د . زېږولاى سي
فاعتبروا يا اولى .  تناسلي وحدت كي خپل ځان ښه څرګندويتاريخ په
  !الالباب
د انساني تحول يا تظاهر هغه آيډيالوجيكي، اقتصادي، اجتماعي او   

سياسي پديده چي دلته ئې له يوه قطبه څخه بل ته څه دپاسه اويا كاله وخت 
. وهلهونيوى زموږ د هيواد په لسو كالو كي ئې هم خپله بشپړه د ورانۍ لاره و

كه څه هم د كمونيزم پر ستر بشري نهضت، خلاقيت او مزيت باندي علم 
خپلي روڼي سترګي نه سي پوټولاى خو د غه خبيث ژورناليزم او ناځوانه 

ځكه دا يو . جاسوسيزم هم په هيڅ دليل باندي معافيت نه سي پيدا كولاى
 ستر ئې د انساني ماغزو د عقل سترګي ړندوي او دا بل ئې بيا د پرګنو

  .تنظيمونه د شخصي ديكتاتوريو د بقاء او پايښت په خدمت كي دروي
پرون نه وړمه ورځ مي د ختيځ پېژندني په اداره كي د پاخه عمر يو   

ازبك وليدى چي پارسي ئې ښه زده وه خو د شناخت او نژدېكت له پاره ئې يو 
ه دى د نوو جرياناتو په مقابل كي پور. څو پښتو جملې هم زده كړي وې

ترينګلى وو او داسي ښكارېده چي د كمونيسټ ګوند له ړنګېدو سره ئې د 
يانو ور پنځه كاله وړاندي زموږ د ګوندده څل. منافعو كاسه اوس چپه سوې ده

د معلمۍ وظيفه هم د مركزي كمېټې په ماڼۍ كي تېره كړې ده او له دې واره 
 په لومړۍ ورځ .داره وظيفې څخه ئې خپله پوره اقتصادي تايه هم نيولې وه

داسي راته ښكاره سوه چي نور به مي نو له دې صميمي انډيواله سره خوله 
. پرې وي او كله ناكله به د حوادثو په اړه د منفي شخوند خواله هم سره كوو
په دا بله ورځ چي ئې ما ته د دفتر په خپله كوټه كي شنې چاى رادم كړې او زه 

ه مي كتله په سپينو سترګو ئې د مېز په پر خپلو ايله غرتو باندي راغلم نو ك
جابه كي پټ د ږغ د ثبت ماشين راته چالان كړى وو چي زما برغزووي ثبت 

 د دونه ساده دا د ړنګي كمونيسټۍ غولدنګ جاسوسان پر موږ باندي. كړي
په . تى په دې رډه جاسوسي مو لا هم سد نه رسېږيخلګو ګومان كوي چي ح

خه پوه سوم نو ما هم سمدستي د خپلو خبرو دې چل چي ئې زه له حركاتو څ
لېونى سبك هغه منافقانه طرز ته واړاوه چي زياتره د چلبازو سياستمدارانو له 

ما ول . خوا څخه د ساسي مركو يا مصاحبو په جريان كي كار اخيستل كېږي
مه ښوروه، ايله، ايله به چټيات ورته وايم څو د دې غول ټوله بېټرۍ مصرف 

له دې . څخه هيڅ داسي ټكى وا نه وري چي دى يو څه پر وګټيسي او له ما 
ماجرا څخه مي دا نتيجه واخيسته چي نور نو كمونيسټي جاسوسان د زمانې 

له دې . په ډايناميزم كي د پوهي يا زرنګۍ له پلوه ډېر تر شا پاته سوي دي
سره هغه زړه خاطره هم را په ياد سوه چي يو وخت زموږ د ملي روغي جوړي د 
يو اړخيزه بې ثمره داعيې په باره كي د خاد يو ګوندي جاسوس په خپل جېب 
كي د ثبت ماشين راته اچولى وو او د لګېدو يا مړ كېدو ټكهارى ئې مخامخ ما 

لعنت دئ پر داسي بې شرمه او بې حيا چغلګرانو چي . په خپلو غوږو اورېدى
زه بايد ډېر . رتلاىنور ئې نو عقل پښو ته تللى وي او څه هم په لاس نه سي و

وختي لا د هغي وراشې په ګناه دارالبقاء ته لېږل سوى واى چي د شودليزم پر 
غټ سرخېل مي د تاريخي احمق نوم ايښى وو او دا خبره د هغه تر غوږه هم 

  . خدائي خدمتګارانو ور رسولې وه
اوس به نو له دې جنجالي بيانه څخه دې نندارې ته راسو چي د   

يسي ډار له كمېدو سره فقيران هم نر، هم ښځي، هم لويان او سركاري يا پول
لي توتر ښار كي دلته هلته په ښكاره راهم كوچنيان دانه مانه د تاشكند په س

دوى د مدني بېروبار په لوى شخول كي د . دي او ځانونه ئې څرګند كړي دي
يري زه خو وايم چي هر چ. اړتيا او خوارۍ عاجزانه سندري په لوړ آواز ږغوي

د نوو . فقر او فقير وي نو هلته انساني عواطف د ښادۍ ژوند نه سي كولاى
بډايانو له لېونيو هلو ځلو سره به دغه اجتماعي آفت نور هم خپلو لوړو مدارجو 

پخوا خو چي موږ سوسياليزم خوښاوه، وجه ئې دا وه چي ويل به . ته ورسېږي
  .ئې په هغه كي نه فقر سته او نه بېكاري

 څه هم د هري ورځي له تېرېدو سره زموږ سياسي، اجتماعي او ښه، كه  
اقتصادي فاصله د روسانو له پېونده څخه ليري كېږي، خو روسي ژبه بيا هم 

. په ازبكي ژبه هم خوله وهم. زما په زړو مغزو كي ځاى نيسي او تقويه كېږي
د يو شمېر مجردو كلماتو په حساب څه دپاسه په سل كي شپېته د عربي او 

اما له دې سره ئې د خپل جوړښت او . فارسي تر تاثير يا نفوذ لاندي راغلې ده
" بېلګي"تر اوسه مي د . بېلوالي بنيادي اصليت د ځان له پاره پوره ساتلى دئ

" چي"د . دوه لغتونه د پښتو او ازبكي په اشتراك كي موندلي دي" اليش"او 
خبارچي، ټچي، انندارچي، باورچي، رپو"لكه د پسوندى يا وروستاړى 

 او د ا راز نورو كلمو كي خپور سوى دئ په "غاوچي،سماوارچي، انبارچي
  .ازبكي ژبه كي هم ډېر په مخه راځي

څه به درته وايم چي ما دا وخت د ګرباچف د نونسم كنفرانس بيانيه   

په لوستلو تر نيمايي پوري لا نه ده رسولې چي بيا دا دئ مخامخ ده ته په 
م او د سياسي مړيني وينا يا استعفاء ئې په خپلو ګناهكارو تلوېزيون كي ګور

دا د تاريخ يوه عجيبه استعفاء ده چي لوى جهاني مقام ئې د . غوږو اورم
جاودګرۍ د پوف په شان د يوه ګړي له مخه په يوه شېبه كي غايب سو او ده 
چي سترګي روڼي كړې نو ځاى نه وو خو جلا سپېره غوږونه په سپېره ميدان 

هغه چي ده بازسازي بلله په واقعي ډول بادسازي .  ژړي سترګي ولاړ ووكي
سوه او اوس په بشپړه بربادسازي اوښتې ده، ځكه داسي نتائجو ته ئې مخه 
كړې ده چي دوه درې كاله پخوا ئې هيچا حتى په خپله مؤسس لا هم تش 

و اوس هغه پر غرندو سپور ګرباچف په مرورو شونډان. تصور نه سواى كولاى
د سياست له آزادۍ سره د . او په تريو تندي د پېښو د جريان استقبال كوي

قيمت آزادي او د قيمت له آزادۍ سره د ملكيت آزادي او د ملكيت له آزادۍ 
سره د جنايت آزادي او له دې ټولو آزاديو سره يو ځاى د لوى اكثريت له پاره د 

ه د تېرو كلو يوه زړه تر دې ازاديو پوري ما ت. ډېر سخت مشقت آزادي سوه
يو وخت بېنوا صاحب د ليكوالو كتاب جوړاوه او په دې . خاطره را په ياد سوه

ما هغه وخت . لړ كي ئې ما ته هم كښلي وه چي زه خپله معرفي ده ته ورولېږم
د خپل بيان په ترڅ كي مي دا خبره هم ورته كښلې وه  خو. يو څه ورته وكښه

ه ده چي له مور و پلاره څخه واخيستله چي په ژوند كي لومړۍ ازادي هغ
بېنوا كه څه هم په خپل فرمايش كي ډاډ راكړى وو چي د چا په بيان كي . سي

اما دغه خبره چي زما د ټولي ليكني جوهر ئې تشكيلاوه . به تصرف نه كوي
زما له ليكني څخه ئې غورځولې وه او البته د سياسي يا اجتماعي سانسور په 

زه په رشتيا هم هغه مهال چي د آزادۍ په .  ګڼلې وهمقياس ئې نامناسبه
موضوع باندي فكر كوم نو نه پوهېږم چي دا بايد د عمر په كومه مرحله كي 

 مور و پلار، ټولنه، سياست، دين، مذهب، او كلتور موږ هځك. راشروع كېږي
سر تر نوكه دننه او دباندي تر خپل جبر لاندي په خپل رنګ ورنګوي او بيا نو 

هغه آزادي چي پلار او مور ئې وټكوي، عرف !  اوس آزاد يېهه وايي چي ورځرات

او عادت ئې له ژونده واچوي، ټولنه ئې په كلونو كلونو په بند كي وساتي، دين 
او مذهب ئې لاندي باندي وكوټي او سياستونه خپلي لوبي په وكړي، بيا نو دا 

حق لري خو په دې ېږي چي هر څوك د آزاد فكر او عمل كرباب ورته وهل 
دغه دئ د اجتماعي ژوند ريشخندي . شرط چي د قانون مراعات به كوي

  !منطق
ده بېچاره هر شى پر مجرد عقل او تشو . بيرته به ګرباچف ته راسو  

وراشو باندي رابنا كاوه، خو خواركى په دې نه پوهېدى چي تاريخ د منفعت 
دى له خپله عقله سره د ځكه نو . له خوا اداره كېږي نه د عقلانيت له خوا

منفعت څپې وواهه او تر خپل سياسي مرګ وروسته چا د قهرمان په څېر 
خو هغه . وستايه او چا بيا د بشري ارمانو په وړاندي د خائن په توګه وغانده

وران شوروي چي ده تر شا پرېښووى نېخه چي څونه به لا د سقوط نوري 
  .سرلاټۍ هم وخوري

ا نجوم پوهني په بركت چي د لومړي ځل له د شوروي د استرونومۍ ي  
پاره د آسمانو خوا ته لاره پرانيستله سوه اوس له بده مرغه خپل فالونه د زړې 
استرولوجۍ يا زړو نجومو په خرائطو كي لټوي او د توري بيزو د نوي كال 
دا . حوادث د تلويزيون په عام محضر كي له زاړه نجومګره څخه پوښتل كېږي

  .است چي دغه اوس پرمختلنه ده او كه تر شا راتلنهنو تاسي وواي
ډېر وخت كېږي چي د تاشكند او يا ازبكستان په باره كي ځيني   

خو د هغې . عمومي معلومات لاس ته راوړم، او په خپلو ياداښتو كي ئې ليكم
بدنظمۍ له بركته چي د سياسي حركت په نتيجه كي هر چيري روانه ده زه 

سهار چي پر اته بجې . هم د سر و ګرولو ته نه فارغه كېږمي كي لا په ټپه بيكار
تر هغه وروسته بيرته كوټې ته راځم او يو . راكښېنم نو په چايو پسي راووزم

بيا نو پر لس بجې د ډوډۍ په تلاښ په يوه او بل ځاى . ګړى تلويزيون ګورم
سم او په مټي تر دوو يا درو بجو پوري له دې تلاښه څخه فارغه . كي بوى كاږم

دمخه تر دې چي ورځ راباندي تياره سي په بېړه تر كوټې پوري ځان راورسوم 

زياتره د سعدي صاحب . او د خوب تر مهاله په يوه او بله مشغولا وخت تېروم
  :په اقتفاء داسي يو بيت زمزمه كوم

  دـمر ګرانمايه درين صرف شــع
  تا چه خورم شام چه نوشم سحر

ت نه دئ اخيستى نو ځكه د رخصتيو په ما چي له پخوانيو څخه عبر  
ده هوس  كشكي نس او يا د. ورځو كي د خوړو له بابته ډېر سرګردانه كېږم

هم د توقف رخصتي په رسميت پېژندلاى او موږ ته ئې د خوړو له تكليفه 
عجب منطق دئ چي د خوړو ځايونه د رخصتۍ په . څخه معافيت راكولاى

  . موږ روژه نيسيتر عطالت لاندي په) زيكريت(ورځ د 
د نوي كال له پيله سره چي زياتره قيمتونه په جوتكو وغورځېده نو د   

اخبار د " پراوادا"پخوا چي د . تېر كال سهولتونه ئې هم له منځه ورسره يووړه
خو د . دنيا د لغړيانو د يووالي شعار وركاوه نو يوه ګڼه ئې په پنځه كوپيكه وه

طبقاتي آيډيالوجي د مړه سګريت په امريكا سره په نوې دوستي كي چي 
شاني له خولې څخه واچوله سوه نو د دې پرولتاري اخبار بيه دېرش كوپيكه 

د نوي كال په اقتصادي ريفورم كي دغه بې طبقې سركاري پاڼه . ته جګه سوه
  .هر څه بايد د مرچو له قراره وګڼل سي. اتيا كوپيكه ته وخته

 ازبكستان په شانداره هوټل كي زموږ د اكاډيمۍ يو رسمي هيئت چي د  
اړولي وه نو كله چي هلته په نوي كال كي د يوې شپې د تېر بيه پنځه نيم 
سوه روبلو ته جګه سوه، په يوه تراټ ئې كډه ځني رابار كړه او دلته ئې د 

  .لابزك ارزانه هوټل ته پناه راوړه
رانونه د تاريخ د سياسي، اجتماعي او اقتصادي جرياناتو بهيرونه يا بح  

خو دلته په يوه يا بل ډول ګرماګرم چالان دي او په داسي بېړه پېښي يو په بل 
. پسې بدلېږي چي پرون ئې له نن سره او نن ئې له سبا سره نه پرتله كېږي
همدا اوس ګړى بيا دا دئ په خبرونو كي اورم چي د ګرجستان كلابند رئيس 

ندي ويل كېږي چي خپل حاكميت له ماڼۍ څخه وتښتېدى او با جمهور د

اووه سوه مليونه روبله ئې هم د ملت له تشېدونكي خزانې څخه تروښوولي 
: له حكومت څخه چي د دغسي تروښوونو چانسونه حذف سي نور نو. دي

يوازي د داړې همدغه چانسونه  . كلاه دلكش است اما به درد سر نمى ارزد
اندي د ملت په دي چي نن په سپينو سترګو هر چيري د هغو پر صوبدارۍ ب

د دې تښتېدلي جمهور رئيس د بقاء له . نامه د باټو ډكي سندري ويلي كېږي
پاره په سلهاوو كسان مړه يا ټپيان سوه خو د وير او وراني غمونه ئې د هغو 

ځكه مځكه هغه سوځي چي اور پر بل . خپلو كورونو او خپلوانو ته ورپاته سوه
  .وي

هغو انتخاباتو باندي نه يم ږغېدلى تاسي به نو واياست چي زه ولي پر   
مه د جمهوري رياست له پاره سر ته 29چي په ازبكستان كي د ډيسمبر پر 

بايد رشتيا حقيقت درته ووايم چي زه د خپلو لېونيو اصولو له مخي . ورسېده
هغه څه انتخابات نه سم بللاى چي ما غوندي ساده چادي په وختي كي لا په 

څرنګه چي دلته په همدې مناسبت يو څو د . دې پوهېږي چي څوك ئې ګټي
ټوكرانو شعارونه شاوخوا وځړېده خو نور نو د تېرو ورځو په شان سړه سنا وه 

دغه عادى سوړ حالت په خپله پر دې . او هيڅ بيروبار چيري نه ليده كېدى
كه په ما انتخابات منې نو به . دلالت كاوه چي باز د چا پر سر كښېني

ظاهرې، مبارزې او د ټوله اولس چپه و راسته مقابلې په مناقشې، مباحثې، م
  .لا بې له شكه انتخابات وهلاى سم چي وما باندي وينې نو بيا وي

غرتو يا بېكاره ډرتو څخه چي راتېر سو نو خبره دا ده چي له دې ناكاره   
د تاشكند د تلويزيون په يوه كانال كي هندي فلمونه ښكاره كوي چي په 

زه دغه د ترجمې په روسي تر اصلي روسي ډېر ښه .  سوي ويروسي ژبه دوبله
ځكه ژبه د . ښايي دا به د هندي فلم د كلتوري شناخت تاثير وبولى. پوهېږم

  .اجتماعي روابطو كلتوري اړخ هم انعكاسوي
داسي اورېدل كېږي چي په دې ورځو كي ځيني كسان دلته د   

ئې تر خولې راوزي چي بيا اوسېدني له پاره پاخه اړوي او له راتګه سره سم 

حتى يو سړى چي د طيارې .  مملكت ته د غبرګېدو خيال نه لريدخدادا
دوطرفه ټكټ ئې هم اخيستى وو هغه ئې په پنځه زره روبله زموږ د اكاډيمۍ 
پر يو همكار باندي وپلورى او له بيانه سره سم ئې په تاشكند كي د عمر له 

 حمايه لبته د ځينو روابطو په غښتلې چي ايو شمېر تكړه كسان. پاره واړوله
كي راغلي دي له خپلو اولادو سره ئې دلته درانه اړولي دي او په يوه يا بل نامه 

  .ډاډه ژوند تېروي
ناخته خېلو د خولې خبره ده چي ځيني سوداګر مآبه دلته د خورا د ش  

لوړي سويې د ژوند پر خوندورو چړچو اوښتي دي او د عيش و نوش په مزه 
  . ښاديو كي ډوب ديداره
لكه څنګه چي په بدني تماس كي امراض انتقالېږي دغه رنګه بيا په   

ملا " امالي"د . اجتماعي تماس كي د سړي معلوماتي ذخيره زياتوب كوي
صاحب چي څو پېړۍ پخوا د خلګو له ملاقاتو څخه سرغاړى سوى وو نو ئې 

ث پرېښووى، په خپل منظوم عربي كلام كي داسي مضمون موږ ته په ميرا
  :چي

  يد شئـــلقاء الخلق ليس يف
  سوى الهزيان من قيل و قال

  ګو ملاقاتـــري د خلـــــا ته نه لــــټه چـــبله ګ
  بې له دې چي ځني واوري برغزووي چټيات

دا قيل و قال يا ايله برغزووي كه څه هم هر څونه چټي وي خو چا ته   
ي نو د ټولني زيات ناويلي چي خداى په خپله مهرباني لويه سينه وركړې و

برايي يو څو شېبې د . ناليدلي پټ اسرار په دې زمينه كي موندلاى سي
وطني انډيوالانو پر صحبت واوښتم او د ناليدلو جرياناتو په باب مي دونه 
واقعي معالومات له دوى څخه واورېده چي په يوازي سر په انفرادي توګه د 

دوى .  هم د چا لاس ته نه سي راتلاىډېر ثروت او قوت په مصرف كېدو سر لا
وويل دغه د ازبكستان د اكاډيمۍ هوټل چي موږ پكښي اړولي دي د ماښام له 

څو بجو څخه بيا د سهار تر څو بجو پوري د رنډۍ خانې او چكلې سره پوره 
د يوې نوكريوالي نوم ئې واخيستى چي هغه د . مسابقه كولاى سي

له دغه نامه سره زموږ .  اساس نقش لريپيوندكارۍ په دې معاملاتو كي ډېر
  .د ځينو علماوو د شناخت سابقه هم لا په پخوا كي څرګنده سوې وه

يو څو كسه ځوان افغاني سپورټ مينان چي د پلار ګټلې خورا بې درېغه   
مصرفوي او ملكيتونه ئې په وطن كي د خوارانو اولادونه د مقدس عسكري 

هوټل كي په ګونګه ژبه د خپلي مستي چوپړ په نامه ورساتي، دلته په دې 
دا قصې چي مي واورېدې نو په دې ورسېدم چي بيا . عياشۍ په چارو لګيا دي

هم زه جاهل، غافل او بې خبره انسان چي نه په مالي چارو كي او نه په جنسي 
چارو كي كومه نمره لرم خو د تاشكند په محسوس او مشهود جنت كي د دې 

و مينديانو سره سيال سم، د جهان آفرين د تواضع پر ځاى چي د مستو لېوني
دپاره د بيان د پوره كېدو . له كبله مي د هيز شوم حرمان په برخه سوى دئ

بايد دا ټكى هم ووايم چي څو ورځي پخوا زه د هوټل د هغه تش او تور كانتين 
هلته يو بيداره . ته ورغلم چي ګوندي د خوراك له پاره به يو څه ولري

ك چي اتلس كلن معلومېدى تر هر څه دمخه ئې ما ته بې له كومي ربڼوكى هل
؟ ويله چي ښځي ته ضرورت نه لرېكنايې يا پردې څخه روك په رډه داسي و

ځكه ما ول كه اوس زه د مسخرو په نيت . ما د ده پر خبره ځان كوڼ واچاوه
خپل چمتووالى ورته څرګند كړم نو نه چي سمدستي د رشتيا په ميدان كي 

. رسوايي ته راووزم او له دې معاملې څخه د تبصرو لويه غړكه جوړه سيټپي 
څوارلسم نمبر پولي كلينيك زه خواركى د صحي معايناتو له پاره جلب كړى 
وم خو هغه په دې واقعيت ځان نه پوهوي چي دلته تر سترګو لاندي په 

 يلاندي باندي كارخانې چالان" ايډز"يعني " سپيد"ښكاره د سفليس او 
دا ده د .  ښې ويلي دي چي معامله څوك كوي او سوكان څوك خوري.يد

قانون هغه بنيادي رسوايي چي دانشمندان ئې د كلماتو او الفاظو پر تركيب 
باندي غاړي سره شنې كوي خو په عمل كي له واقعيتونو څخه نېغ په نېغه 

  .بېګانه كېږي
اى ته تاسي به نو واياست چي د صحي معايناتو نتيجه دي كوم ځ  
يوه ورځ به ډاكټره نه وه، بله . زه خو يو څو ورځي پرله پسې ورغلم. ورسوله

. ورځ به ئې ويل چي د ويني معاينات په يو بل لابراتوار كي تر سره كېږي
ما ول كه ئې . بالآخره نو زه له غوښتني او پوښتني څخه پر يوه مخ تېر سوم

 په پلاني تاريخ حاضر سوى چيري بله پلا بيا جلب كړم نو به ورته ووايم چي
  .وم او معاينات مي ستاسي سره پاته دي

څو هفتې پخوا چي ما ته په هوټل كي دوې غټي كوټې را ايله وې نو هر   
ګړى مي تر داسي تهديد لاندي د ځان احساس كاوه چي ښايي يو بل څوك 

خو څه وخت چي زما و څنګ ته يو نفري كوټه . به په جوال كي راسره واچوي
ي سوه او چټك ورته راكډه سوم نو له داسي ګواښه څخه مي ځان په امان خال
اما د شرقي كلتوره سره سم چي په يوه نفري كوټه كي هم دوه كسه . وباله

اوسېداى سي او د هوټل ماموران زياتره د يوه په حساب له دوو كسانو څخه 
داسي دوه چنده پيسې اخيستاى سي نو ځكه زما اوږده اوسېدنه د دوى له 

په دې نوې كوټه كي مي لا څو هفتې نه دي . ګټي سره نېغ په نېغه تضاد لري
تېري كړي چي ماموراني زما تر غوږ دا خبره راتېروي چي ته تر كله دلته 

برايي د شپې پر لس نيمي بجې چي زه په خپلو ګاټه چورتونو كي . پاتېږې
ه او نوكريوالي انا په غوټه وم، په خورا دربي او خرپي بې ډوله دروازه راوټكېد

منتظمي امر  مړ ژواندي آواز راته وويله چي ادمنتسراتري يعني مديري يا
چته مي ورته واوښته او په . كړى دئ چي ته به يوې بلي كوټې ته كډه سې

تاسي زما په باره . جواب كي مي ورغبرګه كړه چي ستاسي امرونه زه نه منم
دغسي آزارونه او ځوروني . ي وكړئكي د خپلي اكاډيمۍ له مقاماتو سره خبر

چي سړي ته پرله پسې تكرار سي نو د كور غمونه د سړي له ياده څخه وباسي 
  .او غواړي د راكټ په شان په بېړه تر خپله كورني دوږخه پوري ځان ورسوي

دا دئ په سهار كي بيا دوې نوري ښځي راغلې او راته وئې ويله چي دا د   

ما ول د هر چا فيصله . ې بلي كوټې ته ولاړ سېلوى آمر فيصله ده چي ته يو

اكاډيمي كه ما شړي نو حاضر يم چي . چي ده خو زه د اكاډيمۍ مېلمه يم
په دې ترڅ كي مي ورته څرګنده . حتى همدا شېبه له ازبكستان څخه ووزم

كړه چي ما خو د ازبكانو مېلمه پالنه اورېدلې وه مګر اوس ګورم چي د مېلمه 
په آخر كي ئې دا . ېږي او يو ګړى ئې هم پر آرامه نه پرېږديډېر ښه درناوى ك

خبره وكړه چي نو لوى امر به په خپله درته راسي ځكه په حقيقت كي هغه 
زما په خيال د . غواړي چي همدا كوټه د خپل يو آشناى له پاره خالي كړي

مېلمه پالني په باټو مي د دوى د زړه كومي ته نرۍ لاره وكړه او د تند 
دلال په پاى كي ئې په نرمه لهجه د مهربانۍ په ډول د ډاډ پر چم راته است

  .وويله چي بې غمه استراحت وكړه
ارمان، ارمان، ارمان په ايمان چي په روسي ژبه مي ښه ډېر ښكنځل   

د يوې ژبي له . زده واى او په يوه پلا مي خپل ډك زړه ورباندي تش كړى واى
ډېر ښه . هغې ښكنځل بايد زده سيزدكړي سره دا هم په كارېږي چي د 

پوهېږم چي زه په اصل كي د دوى د عياشۍ له كړۍ څخه ګوښي پاته سوى 
يم او نو ځكه زما استثنايي غوندي ګوښه توب د دوى هر يوه ته د حيرانۍ 

كه زه له دوى سره غورځېداى او خرڅونه مي ورته . سبب ګرزېدلى دئ
  .ي خبري نه پېښېدېكولاى، سات مي ورسره تېرولاى نو بيا داس

نه يو له بله څخه ګوښه اوسېدله نو لباسونه، وپخوا زمانه چي اولس  
دودونه او د ژوند طرزونه ئې ټوله د نابلده سېلانيانو يا د سفرنامو د ليكوالانو 

پر قصو او نكلو به ئې هم نورو خلګو . له پاره د يادوني او يا د ليكني وړ ګرزېدله
كلتوري توپيرونه د جهاني تمدن د وسائلو او خو اوس چي . خوند اخسيتى

روابطو په جاروتلو شبكو كي ډېر پيكه سوي دي نو له دې پلوه هيچري 
چنداني عجائبات سړي ته په مخه نه ورځي او كه ورهم سي نو بيا د ډېري 

په هر حال چي دغه دود پر . علاقې وړ نه ګرزي چي بيان ئې په قصه وارزي
ونه به ووايم چي ازبكاني نجوني كله يو او بل په لاره يوه مخ پاته نه سي نو د

كي سره مخامخ سي نو د روغبړ په حال كي يو د بل چپه تشي ته خپل راسته 
بل دا چي د ډوډۍ تر خوړلو وروسته لوى او كوچنى پر مخ . لاس وروړي

دا به لا هم درته ووايم چي ازبكان له . باندي د دوعا په شان لاس تېروي
يشۍ سره هغه چاركنجه خولۍ پر سروي چي ښايي تاجكان به ئې اروپايي در

كه د دې خولۍ پر كلتور باندي د دوى تر منځ . د ځان له كمالاتو څخه بولي
شخړه راپورته سوه چي هر چا د ځان بلله نو به د ملا نصرالدين د خره معامله 
 ځني جوړه سي چي د ايرانيانو او تركانو تر منځ ښه ډېر وخت د مناقشې
موضوع وه او ايرانيانو په خپله ګټه داسي فيصله صادره كړه چي ملا 

  .نصرالدين په موږ اړه لري خو خر ئې په تركانو پوري
نن د جنورۍ پر شپاړسمه د خوړو نرخ يو دم د پرون په تناسب درې   

ځيني كسان د دغه مشكل چاره په دې سره كوي چي . چنده لوړ وختى
د نرخونو له جګېدو سره د . خواړه نيم وخوريغواړي د پرون په تناسب خپل 

 اويا كلن نسل چي بېخي ړوپه زياته بيا هغه ز. رږي ختلي ديخوارانو سوي ك
ګيج دئ چي د كمونيزم له پلان سوي تبليغاتو سره ئې داسي تصور كاوه چي 
د خپل عمر په دې وخت كي به ئې د ژوند لومړنۍ اړتياوي ټوله وړيا وي او د 

.  به په پوړه زړه د ډاډمني آيندې په باور هيڅ اندېښنه نه لريخير پر غونډۍ
اوس د ټولو شيانو ځاى وحشت نيولى دئ او پوخ باور په ډاډه ناباورۍ اوښتى 

د يوې . هر چيري دغه بيان دئ او يو و بل ته سره وايي چي څه به كوو. دئ
  .نامعلومي وارخطايي سره مخامخ دي

 د محصلانو په يوه مظاهره كي دوه اورېده كېږي چي په همدې تاريخ  
ځوانان ووژل سوه او اوس دوې ورځي وروسته خبره داسي ځاى ته رسېدلې 
. ده چي جمهوري رياست د خلګو له پاره يوه لويه نصيحت نامه خپره كړې ده
د هغې له څرګندونو څخه ښكاري چي د دې پېښي اور ته سياسي پيك وهل 

نن د .  څخه د ځان په ګټه استفاده كويكېږي او مخالفان د خلګو له هيجانه
جنورۍ پر نونسمه د يوې لويي جامع په مخ كي د نرو او ښځو خورا غټ 

قطارونه ما په خپله وليدله چي البته د ځوانيمرګو زلميانو په فاتحه كي ئې 
اوس دا دئ د ماښام په خبرو كي معلومه سوه چي يوه . سياسي اشتراك كاوه

  . واقعې په مناسبت جوړه سوې وهلويه رسمي غونډه د همدې
بايد وويل سي چي د دې واقعې خبر زموږ د هيواد د سياڼه يا عاقلانه   

ژورناليزم په سبك لومړى له مسكو څخه خپور سو او بيا نو موږ وپوهېدو چي 
د بې بنياده واكداريو يا واكمنيو له پاره دا . دلته په ازبكستان كي څه پېښه ده

يتود دئ چي خلګ ئې د خپل كور خبرونه تر زړېدو د پټي خولې ډېر ښه م
ځكه نو څوك ملامت نه بلل كېږي . وروسته له خارجي آژانسو څخه اوري

  .چي بايد له ګاونډي څخه وپوښتي چي زموږ كره څه پېښه ده
نن چي د نوي كال د لومړۍ مياشتي نونسمه ده نو كه څه هم په كابل   

په كوټه كي . د پسرلي خوند كويكي د ژمي د ټاپي منځ دئ خو دلته هوا 
مركزګرمي د ژمي په سويه چالان ده او سړى مجبوره كېږي چي د هغې بې 

خو د كلكين خلاصېده بيا دا خطر . ضرورته تودوخه د كړكۍ له لاري وباسي
برايي شپه . لري چي د مچانو او غماشو ګڼ سيلونه ستاسي كره مېلمانه سي

  .ر ګواښ لاندي په ويښو سترګو تېره كړهمي ټوله تر الائي سهاره د غماشو ت
ځكه وايي چي . كلكين سته، جالۍ نه لري. دا هم عجيب تمدن دئ  

مركز ګرمي همدارنګه كنټرولي درجه نه لري چي د هوا د تغير په . رواج نه ده
هر څه له ثابت سوسياليستي پلانه . صورت كي ئې تودوخه لږ يا ډېره سي

ا ته د رحمان بابا هغه بيت را په يادوي م. سره سم نامتغير جوړ سوي دي
  : چي

  هيڅ تغير او تبديل نه لري رحمانه
  اــــرار دئ رب زمـــــــــتل تر تله برق

  .نور نو ټولي خبري د مرچو له قراره اټكل كېداى سي  
پورټي وسايلو كي كرايه هم نسد نرخو له جګېدو او لوړېدو سره په ترا  

د چلوونكو د نظارت او مراقبت بې عقلي . دوچنده يا څوچنده پورته وختله

دا كاږه بارونه خيال نه كېږي چي تر . هم د فضيحت لوري ته زورونه وهي
  .مزله به سم ورسېږي

ميراث . لوى شوروي ونډۍ سوى.  ټوكو وخت دئخاص د خندا او د  
يوه ميراثخور پر خپله كوټۍ د . خواره ئې پر پاته مړو باندي نه سره جوړېږي

ڼۍ نوم ايښى دئ او غواړي تش د سپين په نامه ئې د امريكا د سپيني ما
معلومېږي چي عقل هم له سره څخه پښو ته . سپيني ماڼۍ سويې ته ورسوي

هغه بله . كوچ كړى دئ او شرم بېخي د ژوند له سترګو څخه تښتېدلى دئ
ورځ د نرخونو د سياست په حقانيت كي يو ژورناليسټ وايي چي يالتسين 

كار لري يعني ځكه نو دغه نوي اقتصادي تدابير د كاپيټاليسټي امريكائي سلا
كه د چا سره د خورا لږ پوهي . علم له يو تضمين سوي دماغه څخه راوتلي دي

يو اثر هم وي نو په دې ټكي ئې پوره سد رسېږي چي له سوسياليستي 
اقتصاده څخه سرمايه داري اقتصاد ته اوښتنه بېخي يوه نوې پديده ده چي 

كائي عالم هم په دې باره كي د شوروي عالم په څېر پوره جاهل ګڼل امري
سلاګوى يا سلاكار خو فقط د نرخ پديده ګوري او هغه هم د هغو . كېداى سي

خو . شرايطو له فرضېدو سره چي ده ته د كاپيټاليزم په زمينه كي معلوم وي
 له افزارو دلته چي سر پر سر اويا كاله يو نوى سيسټم چلېدلى دئ او د توليد

څخه بيا د توليد تر اجتماعي روابطو پوري ئې د ژوند په ګردو ساحو كي ژور 
نرخ . نفوذ كړى دئ نو دا اقتصادي زمينه ډېره مغلقه او خورا پرله پېچلې ده

يوه پديده ده چي له هغو سره د ملكيت طرز، د مبادلې نوعيت، د محصولاتو 
ياسي ثبات پوره هم آهنګي و كثرت يا قلت، د پيسو تضمين سوى حالت او س

نه لري نو په يوازي سر د دې عامل نه سي كېداى چي د توليد ټوله پروسه سر 
دا خبري خو ټوله په داسي حالت كي . تر پايه د رقابت په زمينه كي اداره كړي

د منطقي استدلال ځاى نيولاى سي چي چا له دې نوي ديموكرات روسي 
ه پوره منلې وي چي د يالتسين سلاكار د ژورناليسټ سره د ده هغه څرګندون

اقتصاد امريكايي عالم دئ او هغه ته د نوي اقتصاد علمي لاري او چاري 

خو كه ژورناليسټ ته وويل سي چي دا به د اقتصادي عالم په نامه . ورښيي
راغلى د استخباراتو يو تكړه كارمند وي او غواړي به د كرملين په مركز كي 

نيادونه له ريښې څخه وران او ويجاړه كړي، نو ښايي ستاسي د ژوند ټوله ب
خو كه ئې له دې سره پر خپله . چي لږ به ئې په خپله خبره سد ورسېږي

تبصره ټينګار كاوه نو بيا سړى دا حق لري چي دى هم د هغه د پروژې يو 
  .همكار وبولي

نور نو لكه څنګه چي چپه چرلنډۍ يا خرلوډګلى د اقتصادي بحران په   
و كي ځان راښكاره كوي دغه رنګه جوي اوضاع د انډوخر په بهير كي حوادث

داسي لوړي غورځېدني او ځوړي راپرزېدني په موږ ويني چي نن بيا د 
جنوري پر پنځويشتمه د حرارت درجه تر صفر لاندي راولوېده او د ژمي له 

  .دوباره بابېړي سره باران يو دم په واوره بدل سو
 ړندو سترګو يو څو كتابونه پرله واړول، ما خو څو ورځي په خپلو  
خو د ځينو چي توري ډېر ميده وه نو د لوستلو پر مهال ئې زيات . راواړول

كه څه هم زه خو په دې خوښ يم چي سترګي مي پر دغه . تكليف راكاوه
لاكن له دې څخه هم په . كمزوري حال پاته سي او د ډاكټرانو منت يو نه سم

 مبادا ښورانده دماغ مي همدغسي په كوټي كي فعال زړه كي تراه رالوېږي چي
پاته سي خو د هغه د ليدو كړكۍ وتړلي سي او د عذاب درجه مي له زغملو 

بالآخره مي دې عاجزۍ ته ځان اړ وباله چي پولي كلينيك ته . څخه ووزي
سترګي ئې راوكتلې او راته وئې . ورسم او د سترګو له ډاكټره سره سلا وكړم

كومي نوري عينكي او يو څه دوا چي ئې راته وليكله . ات غواړيويله چي عملي
هغه په ټوله تاشكند كي هيچري نه وه، خو ډاكټر د نسخې د ليكلو خپله 
. وظيفه اجراء كړه او نور ئې نو د پيدا كېدو چاري له هغه سره اړه نه درلوده

ې كار له د د. زړه مي ومنله چي له وچه ناكامه بايد عملياتو ته ځان وروسپارم
پاره نو ضروري دا وه چي لومړى د پولي كلينيك نظريه تر لاسه كړم او هغه 

انې په نامه د اجراآتو له پاره په كومي شفاخبيا د روغتيا د وزارت له لاري د 

نظريه مي واخيسته او مهرباني روسۍ ليوډميلا د . ن كي واچوله سيجريا
د . د شفاخانې تر حده ورسولهدوو هفتو په ترڅ كي لازم كاغذونه او امرونه 

سترګو شفاخانې ته دې مېلمه پالي زه بوتلم او هلته ازبكاني ښځي ډاكټراني 
ناروغان ډېر هلته ښكارېدله او د مراجعې تالار . وې چي زما سترګي ئې وكتلې

په سترګو كي ئې څاڅكي راوكړه او د دوى له هدايته . هم ډك معلومېدى
ترګو د رپولو يا خلاصولو او پټولو څو تمرينه سره سم مي د بيزو په څېر د س

په آخر كي ئې راته وويله چي د عملياتو له پاره بايد بله هفته . اجراء كړه
دا هفته هم راورسېده او تر شپږ ساعته انتظار . پروفيسر ته ښكاره سي

هغه بيا پر بله شفاخانه . وروسته د ازبك پروفيسر د كتني وار هم راورسېدى
ل هدايت يو څو ليكي وكښې او تر څو ګرزېدونو، راګرزېدونو باندي د خپ

وروسته په دې شفاخانه كي د پنځه ويشت روبلو په بيه يوه لنډه معاينه وسوه 
مېلمه پالي راته څرګنده كړه چي . چي صرف دوې دقيقې وخت ئې ونيوى
اله خو بله هفته تېره سوه او مېلمه پ. بله هفته به بيا دغه معاينه بيرته وروړو

اوس له هغه تاريخه څخه څلور نوري هفتې تېري سوې چي مېلمه . رانغله
ليوډميلا . پانه نه راباندي راګرزي او حتى معاش ئې هم نه دئ راته راوړى

د دې . چي زوړسواندې نجلۍ وه زياتره چي به راغله غمجنه به ښكارېدله
ان د اكاډيمۍ خوابدۍ علت دا وو چي زموږ افغاني مېلمنو په اړه ئې د ازبكست

. د منسوبينو بده رويه ليدله او هغه ئې په زړه كي ساتله او موږ ته ئې نه ويله
موږ ته پرته له دې مېلمه پالي څخه بل څوك نه راتله او نه ئې هم موږ ته بلنه 
. راكوله چي له نژدې څخه د هغو ښكنځل او بد ويل مخامخ په خپله واورو

ه ورته پيدا كېده چي دا غمېدلي مېلمانه ځكه نو دې زړه خوړى او دا اندېښن
دا حدس پر ځاى وو چي ښايي سبا يا بل سبا به . له دې څخه ماڼېجن نه سي

مو د لم غوټه ايستلو يا شړلو له پاره په رډه راته ووايي چي نور نو ستاسي د 
موږ په دې پوهېدو خو ځان مو نه په . اوسېدني قسمت دلته پاى ته رسېدلى

  .پوهاوه

ي سترويكه له بركته دولتي غلو د بيت المال پر هيڅ شي باندي د پير  
په دې خبر . لب نه كاوه او هر څه چي په لاس ورتله هغه ئې نه مانجه كوله

سوم چي زموږ د هوټل له مدير څخه زموږ يوه عالم د منقالو تاوې رانيولي چي 
امانونه يوه بل يوه بيا په پولي كلينيك كي د دولت طبي س. البته دولتي وې

  .له ډاكټرانو وپيرودله
زما په شاوخوا كي چي دغه څو اړخيزه بحرانونه ليري او نژدې راباندي   
ي نو زه هم ورځ په ورځ سربداله كېږم او د پرله پسې ياداښتونو له خراڅر

كه چيري تاسي د دې ياداښتونو په تركيب كي ترتيب . اخيستلو څخه لوېږم
پر چاپېريال باندي واچوئ او د هغه په منځ كي و نه وينى نو ټوله پړه ئې زما 

خو چي تاسي بېخي پر يوه مخ بې . زما بېكسي او مفلسي هم له ياده مه باسئ
  .مضمونه نه سى نو دا دئ يو څو ليكي به لا نوري هم درته وكاږم

 –پر دې خبره مي هم د زړه غوږ ونيسئ چي د لګي ! زما خوږو يارانو  
وډګلي كي سړى هرومرو دې ته اړېږي چي بايد د  دوړ په خرل–درګي يا اړو 

خولې د پرېكړي له پاره پر مزاج برابر او په ژبه پوه يو شناخته ولري چي وخت 
په دغه نيت چي زه د ختيځ پېژندني . ناوخته له هغه سره د زړه كوخ وكاږي

په يوه او بله كوټه كي په دغسي يو انډيوال پسي ګرزېدم نو د خداى له داده د 
 له ياده پر پاخه ځوان ازبك حبيب االله كرامتوف باندي پېښ سوم چي مړو

دى چي د اجتماعي او . فارسي ژبه ئې تر يو فارسي زبانه لا هم ښه زده وه
سياسي مسايلو په تحليل كي هم د اهليت او كرامت خاوند وو يو زمانه ئې د 

په . كړي وهشوروي د سفارت د يو كارمند په توګه په ايران كي څو كلونه تېر 
دې اوسو ورځو كي چي دلته اخبارونه د ازبكي ژبي د رسم الخط موضوع پرله 

زه په خپل . اړوي را اړوي نو زموږ د مجلس مركه هم دې ټكي ته راوګرزېده
ازاد سبك چي چنداني د سياسي كشالو خيال نه ساتم، په دې باب مي خپله 

 او له ما څخه ئې هغه دلچسپي پكښي واخيسته. رايه ده ته څرګنده كړه
وغوښتله چي زه خپلي خبري د يوې مقالې په چوكاټ كي د ده له پاره 

كوټې ته راغلم او څه بيانونه چي ما ته د دې موضوع په باب له . سرښته كړم
علمي دريځه په زړه كي راګرزېدله هغه مي د يوې فارسي مقالې په بڼه د 

  :كرامتوف له پاره داسي ترتيب كړه
  هګذراز نګاه يك ر

شنيده مى شود كه در بين اقشار مختلف روشنفكران جمهورى   
ازبكستان مسئله رسم الخط زبان ازبكى مطرح است و راجع به آن اظهارات 

بايد پيش از همه اذعان كرد كه هنګام قرار ګرفتن . ګوناګونى صورت ميګيرد
در نقطۀ چندين راهه تنها انتخاب درست نتائج سودمندى ببار آورده مى 

ولى در چنين نقطۀ حاد كه انګيزه هاى مختلف زندګى پى در پى بر آن . واندت
تاثيراتى وارد مى كند امكانات انتخاب نادرست و يا اشتباهات ناګوار نيز 

براى اينكه حتى المقدور از ارتكاب اشتباه آميز جلوګيرى به . متصور است
، كه از عمل آيد لازم است مسئله هميشه طورى مورد دقت قرار بګيرد

  .هيجانات سياسى كاملاً پاك و منزه باشد
  چرا عاقل كند كارى كه باز آرد پشيمانى

شكى نيست كه اقوام ګوناګون ملت جمهورى ازبكستان اكنون در   
مرحله رشد ملى قرار ګرفته و پيوسته در ساحات مختلفه زندګى به طور 

 مى آيد كه درينجا سوالى بميان. مستقل اداره امورخويش بدست مى ګيرند
آيا باختم تسلط سياسى و اقتصادى ديروز بايد كليه نهاد هاى آن از بيخ و بن 
نيز برداشته شود؟ احساسات ملى و هيجانات قومى كه به اساس خاطرۀ 
انعكاس شرطى در مرحله جريان نهضت هاى آزادى بخش تشكل مى يابد 

جهانى نشان ولى تجربه هاى . چنين قضاوتى را مستدل و معقول مى پندارد
ميدهد كه احياناً در چنين احوال و اوضاع خيلى از ارزشهاى حياتى بدون 

بناءً وظيفه اقشار دانا و خبر است كه با وسعت . ضرورت نيز متنفى مى ګردد
نظر بر مبناى واقعيت هاى عينى منافع مردم هميشه خوب و بد به مقياس 

ملاك عمل " كدرخذ ما صفى دع ما "علمى از هم جدا ساخته و فلسفه 

  .خويش قرار بدهند
بنابراين رسم الخط  موجود زبان ازبكى كه قسمت اعظم آن به اساس   

حروف روسى ترتيب و ترويج شده است داراى ارزشهاى فرهنګى زياد است 
كه نبايد بدون تامل هر چه زودتر بدلائل اين و يا آن ګرايش از بين برداشته 

هرګز با خصوصيات ملى منافاتى ندارد و حتى زيرا اين امر از نګاه علمى . شود
تركيه بهترين ګواه اين حقيقت . با رشد فرهنګ ملى كمك كرده مى تواند

تاريخى است كه به منظور رشد فرهنګى مردم در حاد ترين دوران مبارزات 
آزادى بخش ملى خود رسم الخط تركى به حروف لاتينى يا اروپائى مبدل 

  .ساخت
 منظور توحيد همګانى بين كليه زبانهاى تركى در جائز خواهد بود كه  

حروف روسى يا لاتينى رسم الخط ازبكى اصلاحات جزئى و يا تغيرات قسمى 
طبق اصول فنى وارد آيد اما بصورت كل همين اشكال بايد در حد امكان 

  .غرض جلوګيرى از درهم ريختن پيوند كلى حفظ و تقويه ګردد
ى وسيع مردم رجال فنى و مسلكى از نګاه باسواد ساختن توده ها  

تعليم و تربيه خوبتر مى فهمند و بهتر مى دانند كه به صفت يكى از عوامل 
. مؤثر، رسم الخط كنونى ساده تر و سهل تر از همه طرق ديګر مى باشد

س فنى و آموزش نګارنده مقاله حتى ادعاء كرده مى توانده كه بر مبناى تدري
ست ساعت درسى به يدر ظرف باد  شخص بى سومسلكى اين حروف يك

من شخصاً كه اكنون ميخواهم با زبان . مرحله خواندن رسيده مى تواند
ازبكى آشنا شوم از طريق رسم الخط جارى بدون كمك استاد با آسانى پيش 

اګر در نظر باشد كه همه اقوام ساكن در جمهورى ازبكستان با . ميروم
ت البينى خود را حفظ نموده و در استفاده از توحيد رسم الخط هم آهنګى ذا

آموختن زبان دولتى ازبك حساس ناراحتى نه كرده و از رسم الخط معمول و 
آشنا در زمينه استفاده مؤثر به عمل آورده، اين همه و همه در بقاى رسم 

در غير آن زبان ازبكى به حالت تجريد . الخط جارى تامين خواهد شد

  .وناګونى در بر خواهد داشتكشانيده شده و تعميم آن مشكلات ګ
دوستانيكه بنا بر پيوند تاريخى مرجح مى دانند تا رسم الخط موجود   

ازبكى به رسم الخط سابق عربى مبدل ګردد بايد پيش از همه اين مسئله را 
حل كرد كه اولاً مواريث ګذشته فرهنګ ازبكى در هر دو رسم الخط از نګاه 

 به بينند كه كدام يكى از آنها ثقل كيفيت و كميت با هم مقايسه نموده و
دوم اينكه آيا مراجعه به خط عربى اګر از ذهنيت ملى سرچشمه . بيشتر دارد

مى ګيرد پس تسلط فرهنګ عربى در برابر قوميت ازبكى همان نسبتى دارد 
اما اګر از ذهنيت مذهبى نشئت مى . كه درين اواخر فرهنګ عربى داشت
ارزشهاى ملى هميشه بر پايه موازين ملى كند در آنصورت بايد دانست كه 

روى همين دليل كشورهائيكه دين، مذهب، و . محاسبه مى شود نه مذهبى
  .حتى زبان مشترك دارند، حدود ملى خود را از همديګر جدا مى دانند

ضمن تبارز احساسات آزادى بخش ملى ګاهى تمايلاتى به ميان مى آيد   
اجتماعى و انفرادى به عقب ګردانيده كه تمام پديده ها و نهادهاى زندګى 

چنين تصورات از ما مى طلبد تا نيازهاى زندګى با وسايل و لوازم موزيم . شود
درينصورت همان جبر پيشرفت تاريخ از نظر . آثار عتيقه آراسته ساخت

انداخته مى شود كه به عملكرد خود ادامه ميدهد و نمى ګذارد كه اين ګونه 
ما خواهيم مرد ولى به مرحلۀ . ت عينى به پيونددتمايلات ذهنى به واقعي

زيرا در چنين حالت ما بايد از آباديها به مغاره ها . طفوليت نمى توان برګشت
انديشه اى است شاعرانه ولى . و از وسائل مدنيت به دوران بدويت بر ګرديم

  .بدبختانه يا خوشبختانه تحقق نمى يابد
ان موافقه به عمل آمد كه رسم فرض مى كنيم در بين اكثريت دانشمند  

الخط عربى بنا بر دلائل موجه يا ناموجه براى زبان ازبكى مفيد و سودمند 
ُـ"خود رسم الخط عربى كه بدون . خواهد بود " زبر  ـــــَ، زير ـــــِ، و پيش ـــ

بكلى افادۀ آوازها نمى رساند، بدون شك فاقد بهترين خصوصيات لسانى 
ود بدون آنكه از استاد ن رسم الخط نوشته مى شمه كه به ايهر كل. است

اين نقيصه اى . يده شود، تلفظ آن از روى حروف استنباط شده نمى تواندنش

و " فلم"، "قلم"، "ظلم"، "الم"، "علم"است جبران ناپذير بطور مثال لغات 
 هرګز ګونه  تلفظ است كه اينګونه التباسامثال آن هر كدام در خور چندين 

مشكل ديګر كه سر از نو در زبان . جود ازبكي به ميان نمى آيددر حروف مو
ازبكى به خط عربى باعث اختلال همګانى خواهد شد اينست كه مردم بايد 

ذ، ز، ض، "، "ث، س، ص"، "هـ"، "ح"، "ط"، "ت"، "ع"، "همزه"آوازهاى 
در لغات از هم بشناسند و كلماتيكه طى زمانهاى در زبان ازبكى منحل " ظ

باره به نفع زبان عربى و زيان لسان ازبكى از نګاه اصوات و هم از نګاه شده دو
 نمى دانم اين كار براى فرهنګ ازبكى چه سودى در بر .اشكال احياء نمايند

چنين تلاش به آن مى ماند تا عربهائيكه در طول قرنها ميان . خواهد داشت
 خويش مى خواهيم به ازبكها به تحليل رفته اكنون آنها را باعبا و قباى ديرينه

ثمر همچو كوشش از مصرف آن خيلى كمتر . صفت اعراب زنده نمائيم
  .خواهد بود

آن وجهۀ علمى كه زبان ازبكى بر مبناى رسم الخط جارى در خارج از   
مرزهاى ازبكستان براى خود كسب كرده است در هنګام رسم الخط عربى به 

ګان ازبك به تفاوت بين زيرا تاوقتيكه نويسند. كلى از دست خواهد داد
، "ابس"، "ابث"، "عبس"و يا " منظور"، "منضور"، "منزور"، "منذور"
پى مى برند و صحيح او غلط مى شناسند، دچار " عبث"، "ابص"، "عبص"

اشتباهات خنده آور املائى خواهد بود و اين امر در نظر كسانيكه با كلمات 
  .پنداشته خواهد شدعربى آشنائى دارند دليل سطح پائين علمى آنها 

ممكن است باكشيدن چنين مسايل به ساحه سياسى دشواريهاى حل   
زيرا اين ګونه موضوعات كه جنبه هاى فنى و مسلكى دارد . ناشدنى بار آورد

همه مسايل زندګى . بايد هميشه از جريانات سياسى دور نګاه داشته شود
 به حل درست مى نبايد طورى تلقى شد كه از طريق مراجعه به آراء عمومى

بسيارى از مسايل است مانند تعليم اجبارى كه هيچګاه در ميدان . انجامد

تنها اشخاص خبير و خيرخواه كه منافع مردم بر . رايګيرى مطرح نمى ګردد
مبناى موازين علمى و منطقى ارزيابى كرده مى توانند حق دارند راههاى 

  .درست به مقامات ذى صلاح نشان دهند
ى به رسم لت من نبايد چنين نتيجه ګرفت كه زبان ازبكى بكاز اظهارا  

من معتقدم كه رجال علمى و مذهبى كه به آثار . الخط عربى نوشته نه ګردد
پيشينګان آشنائى بيشتر داشته و در فرهنګ عربى اندوخته هاى با ارزشى 
براى ملت ازبك سراغ دارند به ګونه محققان و پژوهشګران حقوق خاصى 

آنها مى توانند قطع پيوند فرهنګى كه از طريق رسم الخط . ندداشته باش
جارى بوجود آمده براى كسانيكه درين امور علاقه دارند دوباره وصل 

به اين ترتيب تمام مزيت هاى عربى و غربى به ګونه ئى در لسان . نمايند
  .ازبكى حفظ خواهد شد

از توحيد با وجود همه نظريات ضد و نقيض بعيد نيست كه نظر به ني  
همګانى و هم آهنګى تخنيكى در ساحات ملى و بين المللى سائر زبانهاى 
جهان به شمول عربى در طول زمان رسم الخط لاتينى يا اروپائى براى خود 

مثال آشكار اين عمليه همين اكنون در . دير يا زود انتخاب خواهد كرد
  .پيامهاى تيليګراف و تيليكس در هر جا به مشاهده مى رسد
  حافظ وظيفه تو دعا ګفتن است و بس

  نيد يا شنيدــباش كه نشــدر بند آن م
  1992/ 2/ 2 –تاشكند 

په دا سبا چي مي دا لنډكۍ مقاله حبيب االله كرامتوف ته وسپارله وې   
اين مقاله اګر نشر شود به ګونه بمبى : "لوستله، وې خندله او راته وئې ويله

ويله چي زه خو ستاسي د ټولني په ما ورته و". اشتعال انګيز خواهد شد
خو دا مي خپله دنده وګڼله چي له علمي دريځه پر . سياسي شخړو نه پوهېږم

 و –اګر بينم كه نابيناه و چاه است : "دغه توده موضوع روښنايي واچوم، ځكه
  ".ګر خاموش بنشينم ګناه است

ما يوه ورځ د هوټل منتظم په . بيرته به خپلي نوري قصې پسي راواخلو  
دى نه . زه چي ورغلم نو پر ميز ئې زوړ كتاب پروت وو. پسي يو څوك راولېږله

په وطندارانو .  وي او څونه ارزښت به لريپوهېدى چي دا به څرنګه كتاب
كتاب چي مي سره . كي يو چا زه ورښوولى وم چي هغه په دې كتابو پوهېږي
 باندي ليكلې سوې راواړاوه نو ازبكي ژبه وه چي په عربي يا فارسي رسم الخط

ما لوستلاى سواى خو ازبكانو ته دغه د اويا كالو زوړ كتاب بيخي نا آشنا . وه
دا كتاب د احاديثو هغه اثر وو چي د صلوة مسعودي په نامه . ښكارېدى
دوى ته داسي په لاس ورغلى وو چي په يوه دېواله كي دننه د ساتني . يادېږي

 دې څخه څرګندېده چي دغه راز له. او پټوني له پاره هلته ښخ سوى وو
كتابونه د كمونيزم له راتلو سره خلګو په دېوالو او دربندانو كي له سركاري 

كتاب دښمني هر چيري هر وخت د .  څارندويانو څخه هغه زمانه پټ ښخوله
هغو جاهلانو كار ګڼل كېږي چي له دوى سره د استدلال په ميدان كي دونه 

د ثور د . كتاب باندي منسوخ كړيكافي منطق نه وي چي كتاب په 
پاچاګښتۍ په دوهم كال كي چي زه د اطلاعاتو او كلتور د وزارت د نشراتو په 
رياست كي كار ته وټاكل سوم نو په لومړۍ ورځ مي هلته په يوه كوټه كي پرله 
ګډوډ خره سوي كتابونه وليدله چي د اورېدو له قراره انقلابيانو د ملي بانك 

 په خورا بېرحمي دلته راچلولي وه چي بيا ئې وروسته د له كتابخانې څخه
د هغو په جمله كي مي د سيد قط تفسير . سوځولو په جزا محكوم كړي

وليدى چي ما ئې د ساتني له پاره په دې دليل زيار وايستى چي كه يو وخت له 
يو افغاني عالمه سره دا هيله وي چي د سيد قط د اخوانيت آيډيالوجي په 

لال ترديد كړي نو هغه دې ته ضرورت لري چي يو ځل د ده علمي استد
نظريات د ده په تفسير كي وګوري او ټكي په ټكي ئې په مقابل كي خپل 

  .علمي دلائل اقامه كړي
و چي راتېر سو نو څه سر مو پرله ګرزوم د دتر دې بېځايه لنډو او اوږ  

انو په ليست كي پرېشن له پاره بالآخره د سترګو د روغتون د ناروغاسترګو د 

. روغتون يا شفاخانه نيمه بنديخانه غوندي ګڼله كېداى سي. شامل سوم
چي په هره كوټه كي سړى له هر چا سره واچوي نو هغه دې ته اړېږي چي د 
ځانځانۍ له احساسه راوزي او له نورو ناروغانو سره د يارانې په روحيه ګوزاره 

و په دې روغتون كي رامعلومه زما په ژوند كي چي دا لومړۍ پلا وه ن. كوي
سوه چي بايد د اړتيا يو څه لوازم مي هم له ځان سره راوړي واى، لكه چاى، 

زياتره به مي ځان ته ويله چي كه . بوره، د تشناب كاغذ، صابون او داسي نور
د سترګو په دې شفاخانه كي چي په سلهاوو ". بيا ودېدم، اينكۍ مي ښه زده"

ډاكټرانو څخه رانيولې بيا تر نرسانو او خدمتګارانو كسانو كار كاوه له پاس 
پوري ټولي ښځي او نجوني وې چي په سوسياليسټي ازبكستان كي په 

دلته ناروغان كوړي، كوړي دې او ها خوا ته . بېلابېلو سويو روزلي سوي دي
تلله راتلله او ما چي دوى ته كتله نو په سرسري توګه دا رامعلومېدله چي د 

يا كمزوري په طبيعي حساب د زاړه سن يوه ناروغي ده ځكه ي سترګو ناجوړ
. په سل كي پنځه نيوي كسان ليدل كېدله چي عمر خوړلي خلګ وه
شفاخانې ته چي څوك د بستر كېدو له پاره ورسي، بس له هغه ګړي څخه 
ځان سمدم مريض احساسوي چي د شفاخانې يا تنګ يا لوى بې موډه كالي 

يسټم په شان د ټولو له پاره لكه خواړه غوندي دوا ئې د س. په واغوندي
د يوې نرسي چي وار وي ځيني ګولې ما ته راكړي، خو يوه بله . متحدالماله وه

زه نه پوهېږم چي دا به د ډاكټر هدايت وي او كه . يوه ئې بيا هيڅ هم نه راكوي
زه اوس سمدم ځان په . به د دوى تر منځ زما په نسبت يو سيكالوجيكي توپير

لولينو يا معيوبينو كي بولم ځكه د لومړۍ ورځي حال راباندي درېدلى او د مع
ستم نو هلته كومي كوټې ته چي ئې زه وار د واره راو. سبا په هيله شپې تېروم
تر دې پسې ئې هلته څلور نفره روسان هم . جوړيان سوهزما په شمول څلور نا

د طبقې په . رلودىمېشته كړه چي نيمه كليوالي او نيمه ښاري كلتور ئې د
ډېر يارباشه خلګ وه او د انساني تهذيب په سپېڅلې . لحاظ كارګران وه

يوه يا بله ورځ به يو يا بل مريض هم رخصتېدى او د . روحيه ئې ژوند تېراوه

نوى چي به بيا راغى تر يو څه . كوټې له يارانو سره به ئې خداى په اماني كوله
يو . سوه او په مجلس به ورسره كښېوتوګړي وروسته به مو خوله ورسره پرې 

ډنګر غوندي خوشنمايه سپين ږيرى چي هلته نوى راغى خپل وروستى نوم 
وښووى او له دې نامه سره روسان په دې وپوهېدله چي دا " كليمنت"ئې 

  .يهود دئ او په دې بيان ئې له هغه سره خپلي توكميزه فاصله څرګندوله
راته وې ويله چي ښى سترګه دي . كولمزه ئې ورو ورو عملياتو ته چمتو   

واردواره بايد ښى سترګه اپرېشن سي او بيا به . تر كيڼي سترګي كمزورې ده
ما ورته وويل چي دا خو . شپږ مياشتي وروسته د دې بلي عمليات تر سره كړو

په دې ورځ ئې ليكلى سند هم . ستاسي كار دئ او په خپل كار ښه پوهېږى
د سند تقرير ئې يو څو . ملياتو سره موافقه لرمست چي زه د عيراڅخه واخ

كرښي په خپله ژبه كښلى وو او ما البته د سترګو د جوړېدو په هيله په پټو 
. دوى د ورځي تقريباً پنځوس د سترګو عملياته كوله. سترګو ور امضاء كړ

هغه كسان زما په شمول چي په سبا كي تر عملياتو لاندي راتله د نيلو په 
رځي پر سر د ناټكي كلون په څېر او يا لكه د خيرات د سخوندركي رنګ ئې د و

  .په شان نښاني كوله
بيا نو يوه ښايسته ازبكه نجلۍ راغله چي غچي ئې هم ورسره را   

د دې له پاره چي ښى سترګه مي د سباني اپرېشن ته تياره سي . اخيستې وه
 وخت كي ئې د د غچي كولو په. منو ما ته ئې وويله چي باڼوګان در غچي كو

. زړه سوي په مهربانه لهجه وويله چي ستا خورا ښكلي ښايسته باڼوګان دي
ما په جواب كي ورغبرګه كړه چي غچي دي نه پوهېږي چي كوم ښكلي دي او 

خو هغه انسان چي په ښكلا ئې هم پوهېږي دې ته اړېږي چي . كوم ناښكلي
نداره كي وكتل نو چي ځان ته مي په هي. په ناپوه غچي ئې په بدرنګ ولړي

په دا سبا ئې سهار د اپرېشن له پاره . عجبه ناشولټه شى راڅخه جوړ سوى وو
. په كڅوړه كي وپېچلم او پر اربه داره كټ ئې د عملياتو خوني ته ننه ايستم
تقريباً په دوه ساعته كي ډاكټر له نرسانو سره زما د سترګي په عملياتو لګيا وه 

(c) ketabton.com: The Digital Library



66 

پټۍ . ه چي اپرېشن په برياليتوب سر ته ورسېدىاو په آخر كي ئې راته وويل
  .ئې پر سترګه راوتړله او تر خپلي كوټې ئې راورسولم

په كوټه كي مو يو خورا خوشخويه، په توره غوښه پټ، په عمر زاړى   
كله چي په . روسى هم اوسي چي هر كله لنډي لنډي غزلي له ځانه څخه وايي

: نو دى په روسي ژبه ورسره وايياوري خپله مرسل بادونه ولي او يا د نورو دا 
دې ناروغانو ته چي له دباندي څخه خپلوان راځي هر ګړى . جنګ ادامه لري

پرله پسې دغه خبرونه رارسوي چي غوښي څو چنده ګراني سوې، شيدې 
دوى په ګډه په ها . اسمان ته وختې، بوره بېخي نه پيدا كېږي، او داسي نور

يهودي سپين ږيرى بيا وايي چي د اپريل . ويها سره وخاندي او سرونه وښور
دلته كه زموږ سپين ږيري واى نو ټولو . پر څورلسمه مي دواتيامه سالګره ده

به كرۍ ورځ د ايمان او آخرت سوال كولاى خو دا بدبخته ماټرياليسټان 
يوازي د ژوند خبري كوي او د مهذب كلتور له روحيې سره سم نه په چا 

ژوند كه راحت وي او كه زحمت وي . وا وربدويغرض لري او نه د چا خ
  .هغسي ئې تېروي لكه څنګه چي تېرېږي

دغه ورځ وه كه دا بله چي يو پټوخ ازبك ئې يوه خالي سوي بستر ته   
دى لكه د غلو پنډ مچ ټند ټند به كېدى او دې و ها خواته به ئې خپله . راوستى

هغه به ئې څارلې او د په كوټه كي به ئې غماشي ليدلې، . غټه كونه ښوروله
. هغو په وژلو پسي ئې خپل پنډ اوربوز لاندي باندي د لټوني له پاره ښوراوه

چي ستا به . د بل چا خيال ئې چنداني نه ساتى. عجيب خاصيتونه ئې وه
چي ته به وتلې دى به كوټې ته . څراغ نه وو په كار ده به هغه هرومرو لګاوه

پرېمانه ګوزونه ئې . ا له هغې څخه وتىراتلى او چي ته به راتلې دى به بي
كه د چا بد راتله او كه ئې ښه راتله خو ده به د كوټې راډيو چالانه . ويشتله

د . ساتله او اوزبكي خندنونه به ئې د پروګرام تر پايه په آخره درجه كي ږغوله
كه به د ده خوښه وه . ده له اريستوكراسۍ سره چا مخالفت نه سواى كولاى

. بايد خلاص وي او كه به ئې بيا نه وه خوښه نو بايد ټينګ تړلى وينو كلكين 

يو بل اشرافي ازبك چي د كومي مؤسسې . د كوټې صوبداري په ده اړه درلوده
مشر وو مخامخ به ئې له روسي ناروغانو سره په بده روسي خورا دوستانه 

لمانۍ د مجلس كاوه خو هغه چي به دباندي وتلى وو نو پشلا به ئې ما ته د مس
دا . اشتراك په وجه داسي ښكاره كوله چي له روسانو څخه ئې ډېر بد راځي

ئې هم د ټولنيز ژوند له حقائقو څخه يو حقيقت چي په خوله د چا دوست وي 
د ماښام پر مهال باندي به دا ناجوړيان له خپلو . او په زړه كي د هغه دښمن

به له يوې او بلي خوا كوټو څخه دهلېزو ته سره راووتله او خپل تر منځ 
يوه شپه چي دهلېز ته سره . موږ ته نژدې يو څو اناګاني هم بستر وې. ږغېدله

په دوى كي يوه چي په لوړ ږغ ئې د تقرير . اوتلي وې نو مركه ئې ما اورېدلهر
ژبه خورا روانه وه دا نورو ته به ئې د اللهم صل، اللهم ربنا او نوري د مسلمانۍ 

ه ويلې چي ګويا دا ښه په پوهېږي او دا نوري شنې دوعاوي په داسي لهج
پر هغو باندي به ئې ځان ښكاره كاوه او چا له دې سره ژبه نه . امياني دي

ما ته ئې هغه زړه خاطره را په ياد كړه چي زموږ په كوڅه كي . سواى كولاى
. هم يو وخت دوې ښځي په مذهبي دوعاوو كي په سيالي سره لوېدلي وې

تش دوې كلمې دي زده .  ويله چي ته خو اللهم صل غلطه وايېيوې ها بلي ته
هغې بلي په جواب كي ورغبرګه كړه چي دا ستا په شان اوږده اللهم . كړي دي
  ".د ارحم د مور درواغ دي"صل خو 
له اپرېشنه سره زما د سترګي بينايي وځلېده او دباندي ورشو تر دمخه   
 كي يدسترګي سره چي ئې په لخو د چپه . چنده روښانه راته وايسېده څو

برابري نه درلوده نو زه به په تلو، راتلو كي ټپرېدم چي اوس د كومي سترګي د 
  .ليدني په پيروي ګامونه واخلم

پر لسمه نېټه ئې د سترګي عمليات .  د مارچ مياشت ده1992دا نو د   
. وهدباندي هوا سړه . راوكړه او پر اووه لسمه نېټه له شفاخانې څخه راووتلم

 پر څليرويشتمه .سترګه مي يخ ووهله او يا د كندهار په اصطلاح ګزك سوه
تر دمخه ښه سوه . نېټه بيا د دوهم ځل له پاره په هغه شفاخانه كي بستر سوم

دې . په هر حال د ليدني له پاره په راضي وم. لاكن پر يوه مخ جوړه نه سوه
ټوله همداسي دئ چي بيان ته به نو پر همدې ځاى خاتمه وركړو ځكه ژوند 
څو ورځي وروسته چي . يوه خوا ئې سمه سي بيا ئې بله خوا له ښې ووزي

بيرته هوټل ته راغلم نو دلته فضا داسي معلومېده چي د ازبكستان اكاډيمي 
. نن يا سبا افغاني مېلمنو ته جواب وركوي چي اضافه پر كوربه غمېدلي دي

مېلمه پاله .  هم نه دئ راكړىما ته ئې د فبرورۍ د مياشتي راهيسي يو غاز
  .وايي چي د مسكو امر نور پر ازبكستان نه چلېږي

هغه بله پلا چي زه يو څو هفتې په تاجكستان كي پاته سوم نو د داسي   
كسانو پوښتنه مي كوله چي پخوا زمانه له افغانستانه څخه د شوروي خاوري 

دوه درې كسه مي . ته را اوښتي وي او دلته ئې د خپل ژوند بنا جوړه كړې وي
داسي څوك وليدله چي د كارګرو له طبقې څخه وه او د بدخشان له نژدې 

ښه ژوند ئې درلودى او د پوره . سيمي څخه څو كاله پخوا دلته راغلي وه
همدا شان مي هلته يو پښتون وموندى چي . خوښۍ احساس ئې كاوه

. مو سره درلودىعبدالعزيز نومېدى او په يوه كلي كي ئې ښه لوى كور له لواز
په خټه توخى وو او د زابل له علاقې څخه . دى په ځواني كي را اوښتى وو

بل پښتون مي هم وليدى چي كور ئې په دوشنبه كي وو او د يوې . راغلى وو
دى د هلمند له ساكزو څخه وو، چي په وړكينه د . پروژې جماداري ئې كوله

ئې د بسيا ژوند سرښته له يوې شپانه په توګه تر سرحد راتېر سوى وو او دلته 
په كور كي ئې ټوله وسايل درلوده چي په . تاتاري ماينې سره جوړه كړې وه

د دې دواړو بيان ما . افغانستان كي به ئې پلار و نيكه هم په خوب نه وه ليدلي
څه چي : "په هغه ليكنه كي كښلى دئ چي ها بله پلا مي په دې نامه وليكله

كستان په دې لنډ مهال كي مي يوه ورځ له يوه ازبكه د ازب". وينم هغه وايم
څخه تش دونه واورېدله چي د مولانا مهي په نامه يو وخت كوم څوك له 
كندهاره دې هيواد ته د استوګني په توګه راغلى دئ او د هغه عكس د فرغانې 

  .نور نو واالله اعلم بالصواب. په كوم اخبار كي هم چاپ سوى دئ

ل د اكاډيمۍ افغاني كارمندان دې ته انتظار باسي اوس نو زما په شمو  
چي كله به د ازبكستان د اكاډيمۍ واكداران يوه ډله سپاهيان راواستوي او په 

د مېلمه پالي سره دې موافقې ته ورسېدو . زور به مو له هوټله څخه وباسي
پرته له ما دا نورو غوښته . چي ټوله په اورګاډي كي د تاجكستان خوا ته ځو

ځكه واردواره هم له دې لاري . له لاري هيواد ته ستانه سي" ترمز"د چي 
څخه راغلي وه او تقريباً د درې مياشتني ستاژ دوره ئې هم دلته سر ته رسولې 

خو زما چي د لسو مياشتو له ټاكلي پروګرام څخه پوره پنځه مياشتي لا . وه
ر دوږخه پوري پاته وې نو مي ژر زړه نه غوښتى چي دونه وختي د خپل كور ت

له ښه مرغه زما پالونكي ساتندوى زوم ډاكټر شېرحسن دا مهال . ځان ورسوم
په تاجكستان كي د اوسېدني له پاره يو كور سرښته كړى وو او ما ته ئې پخوا لا 

 ځكه نو ما خپل سفر د. ويلي وه چي هلته به له ده سره يو څه زمانه واوسم
ټ مي مېلمه پالي ته وسپاره چي د دوشنبې تر ښاره پوري وټاكى او پاسپور

  .تاجكستان وېزه ما ته راواخلي
ستاسي به نو نتيجې ته تلوار وي خو زه وايم چي اوګره په تلوار نه   

سړېږي او تر څو پوري چي ژوند ادامه لري نو سړې و تودې او يا ښې و بدي ئې 
يوازي مرګ د هر وګړي د حوادثو داستان ته خاتمه . هم نه تمامېږي

  .ولاى سيورك
ورځي او شپې مو له پرېشانيو څخه ډكي وې او هيلي مو نامعلومي   

د اپريل مياشت په نن او سبا كي تېرېدله . آيندې په تاريكه كي خوب زنګولې
خو دوې ورځي د مخه راته وويل سوه چي د رواني مياشتي پر پنځلسمه نېټه 

و سهار د دا ورځ هم راورسېده ا. به تاسي له ازبكستان څخه رخصت سى
او تاجكستان باندي ګاډۍ چالانه " ترمز"تاشكند له ټېسنه څخه مخ پر 

وطنداران يو ځاى سره كښېنستو او په چورت وهلو يا ږغېدلو مو د سفر . سوه
  .شېبې تېرولې

ګاډۍ چټكه روانه وه او هر څوك ئې تر خپله سرنوشته پوري په بېړه   

د (هان آفرين د زمولتيا په باب ځغلول، ما چي څو ورځي پخوا د اجي بابا يا ج
تياره كړې وه، هغه مي هم د ځان او هم د انډيوالانو د ) تاشكند آزموينه

  .خندولو او طبيعت صافولو له پاره وږغوله
ته چي راورسېدو نو تر خداى په اماني وروسته دوى د هيواد پر " ترمز"  

سوم، بيا مي نو له خوا ولاړه او زه د دوشنبې د ښار پر لوري په ګاډۍ كي پاته 
دوى څخه يو لا نه دئ ليدلى چي څه ورپېښه سوه او تر كومه ځايه ورسېده، 
خو زه د تاجكستان د سياسي انډوخر د اړودوړ په وخت كي په خوږمنه 
سترګه د هغي ليكني لوستلو ته په ډېر شوق چمتو سوم، چي د ډاكټر 

پېړۍ په پاى كي شېرحسن د همت په بركت زما لاس ته راغله او د نونسمي 
د افغانستان د توكم پېژندني په باب يوه (د هغې مؤلف هانري والټر بيليو 

  .بللې وه) پلټنه
په هيواد كي د پېښو له جريانه څخه زه دلته وپوهېدم چي نور نو وطن   

ته نه سم ستنېدلاى، نور كسان چي هوښياران وه وختي ئې لا د بيرته تلو 
شپږ زره روبله وپلورل او پر ځاى استفاده ئې دوطرفه هوايي ټكټان په پنځه 

ځني وكړه، خو زه چي ساده سړى وم او د ګټي په چل نه پوهېدم نو هغه تش 
راپاته كاغذي ټكټ لا اوس دا دئ له ما سره ئې ملګري لا نه ده پرې ايښې او 
تقريباً تر ديرلس كاله وروسته دلته د ډنمارك د هرتزهال په سمندري 

  : ژړ مخامخ راته ګوري او د حال په ژبه راته وايي چي–ښارګوټي كي ژړ 
  !"هررررر څنګه مي خطا ايستې"  

  

�  

